
Ўзбекистон ва Франция. Бу икки мам-
лакатни бир неча минг километр масо-
фа ажратиб турса-да савдо-иқтисодий, 
маданий алоқалар тарихи узоқ ўтмишга 
бориб тақалади. Хусусан, Соҳибқирон 
Амир Темур Франция қироли Шарль VI 
билан мактуб алмашиб, мамлакатлар 
ўртасидаги савдо-иқтисодий алоқаларни 
ривожлантиришга эътибор қаратган. Ев-
ропанинг бошқа давлатларига қараган-
да Францияда буюк Соҳибқирон ва те-
мурийлар ҳақида кўплаб илмий, бадиий 
асарлар яратилган, буюк жаҳонгирнинг 
давлатчилик сиёсати чуқур ўрганилган. 
Айнан ушбу юртда Соҳибқирон шарафи-
га илк бор олтиндан ҳайкал ишланган.

Франция мамлакатимиз мустақилли-
гини ҳам биринчилардан бўлиб, 1992 
йил 3 январда эътироф этган. Давлат-
ларимиз ўртасидаги дипломатик муно-
сабатлар 1992 йил 1 мартда ўрнатилган 
бўлиб, 1992 йил июнда Франциянинг 
 Ўзбекистондаги элчихонаси, 1995 йил 
март ойида эса Ўзбекистоннинг Фран-
циядаги элчихонаси фаолият бошлаган.

Бугунги кунда Ўзбекистонда Фран-
ция капитали иштирокидаги 47 кор-
хона, жумладан, тўлиқ Франция сар-
мояси асосидаги 17 корхона фаолият 
кўрсатмоқда. Жорий йил апрель ойида 
Тошкентда Франция Тадбиркорлар ҳа-
ракати — “MEDEF International” билан 
ҳамкорликда ташкил этилган бизнес- 
форумда 35 дан ортиқ Франция компа-
ниялари вакиллари иштирок этди. 

Франция тараққиёт агентлиги (АFD) 
билан имзоланган 2023-2025 йилларга 
мўлжалланган ҳамкорлик дастури дои-
расида қиймати 1 миллиард евродан 
ортиқ лойиҳаларни амалга ошириш ре-
жалаштирилган.

Бугунги кунда Олий Мажлис Сенати 
ва Қонунчилик палатасида “Ўзбекис-
тон — Франция” дўстлик гуруҳлари 
фаолият кўрсатмоқда. 

Кейинги йилларда жадал ривожланиб 
бораётган Ўзбекистон — Франция муно-
сабатларида Ўзбекистон Республикаси 
Президенти Шавкат Мирзиёевнинг 2021 
ва 2022 йилларда Францияга амалга 
оширган расмий ташрифлари муҳим 
аҳамиятга эга бўлди. 

Жумладан, ўтган йил 22 ноябрь 
куни Париждаги учрашув чоғида икки 
давлат раҳбарлари ўзаро манфаатли 

ҳамкорликни янада кенгайтириш, му-
носабатларни юксак даражадаги кенг 
қамровли шериклик руҳида ривожланти-
ришга келишиб олгандилар. Ўзбекистон 
 Президенти Шавкат Мирзиёев Франция 
Президенти Эммануэль Макронни ўзи 
учун қулай вақтда ташриф билан Ўзбе-
кистонга келишга таклиф этганди.

Франция Президентининг юртимизга 
ташрифи асосий тадбирлари 2 ноябрь 
куни Самарқанд шаҳрида олий мартаба-
ли меҳмонни расмий кутиб олиш маро-
симидан бошланди.

Конгресс маркази олдидаги майдон-
да фахрий қоровул саф тортди.

Ўзбекистон Президенти олий марта-
бали меҳмонни самимий қарши олди ва 
шоҳсупага таклиф қилди.

Ҳарбий оркестр ижросида икки мам-
лакат мадҳиялари янгради. Фахрий қо-
ровул давлат раҳбарлари олдидан тан-
танали юриб ўтди.

Ўзбекистон ва Франция Президент-
лари расмий делегациялар аъзоларини 
қутладилар.

Шундан сўнг, Ўзбекистон Респуб-
ликаси Президенти Шавкат Мирзиёев 
ва Франция Республикаси Президенти 
 Эммануэль Макроннинг тор доирадаги 
учрашуви бўлиб ўтди.

Учрашув аввалида мамлакатимиз 
етакчиси Франция Президентининг 
 Ўзбекистонга охирги 30 йилдаги илк 
ташрифи тарихий аҳамиятга эга эканини 
алоҳида таъкидлади.

Эммануэль Макрон давлатимиз раҳ-
барига ташриф билан келиш таклифи 
ҳамда Франция делегациясига кўрсати-
лаётган самимий меҳмондўстлик учун 
миннатдорлик билдирди.

Франция раҳбари Янги Ўзбекистон-
да амалга оширилаётган ортга қайтмас 
ислоҳотлар дастурини тўлиқ қўллаб-қув-
ватлади.

Етакчилар Франция билан Ўзбекис-
тон ўртасидаги кенг қамровли ҳамкор-
ликни янада ривожлантириш масала-
ларини атрофлича муҳокама қилдилар 
ҳамда икки томонлама муносабатларни 
стратегик шериклик даражасига кўта-
ришга келишиб олдилар.

Кейинги йилларда кўп қиррали 
 Ўзбекистон — Франция муносабатлари 
барча йўналишларда жадал ривожла-
ниб бораётгани таъкидланди.

Товар айирбошлаш ва қўшма корхо-
налар сони каррасига ошгани мамнуният 
билан қайд этилди. Жорий ва истиқбол-
ли лойиҳалар портфели 10 миллиард 
евродан ошди.

Франция тараққиёт агентлиги билан  
1 миллиард евролик Стратегик ҳамкор-
лик дастури амалга оширилмоқда.

“Яшил” энергетика, хомашё ресурсла-
рини қазиб олиш ва қайта ишлаш, инно-
вацион қишлоқ хўжалиги, сув таъминоти, 
логистика, инфратузилмани ривожлан-
тириш, туризм ва бошқа соҳаларда янги 
йирик лойиҳаларни илгари суриш чора-
тадбирлари муҳокама қилинди.

Франция Ўзбекистоннинг Марказий 
Осиёда ишончни мустаҳкамлаш бора-
сидаги саъй-ҳаракатларини, шунингдек, 
мамлакатимизнинг ЖСТга аъзо бўлиши-
ни ҳамда Евроиттифоқ билан Кенгайти-
рилган шериклик ва ҳамкорлик тўғриси-
даги битим тез фурсатда имзоланишини 
бундан буён ҳам қўллаб-қувватлашга 
тайёр экани таъкидланди.

Сиёсий мулоқотни давом эттириш, 
хавфсизлик, юзага келаётган таҳдид ва 
хатарларга самарали қарши курашиш 
соҳасидаги ҳамкорликни мустаҳкамлаш 
муҳимлиги қайд этилди.

Маданий-гуманитар ҳамкорлик кун 
тартиби бой экани мамнуният билан 
таъкидланди. Ўзбекистонда француз ти-
лини ўрганишга қизиқиш ортиб бораётга-
ни айтилди.

Тошкент шаҳрида Ўзбекистон — 
Франция олий таълим муассасасини 
очишни тезлаштириш ҳамда француз 
тили ўқитувчиларини тайёрлаш бораси-
даги ҳамкорликни кенгайтиришга кели-
шиб олинди.

Давлат раҳбарлари халқаро ва мин-
тақавий аҳамиятга молик долзарб маса-
лалар юзасидан ҳам фикр алмашдилар.

Ў з б е к и с т о н  Р е с п у б л и к а с и  
 Президенти Шавкат Мирзиёев ва 
Франция Республикаси Президенти 
Эммануэль Макроннинг музокаралари 
икки мамлакат расмий делегациялари 
иштирокида кенгайтирилган таркибда 
давом этди.

Давлатимиз раҳбари учрашувни очар 
экан, Франция Президентига расмий 
шахслар, етакчи компаниялар раҳбар-
лари, таниқли маданият ва фан арбоб-
ларидан иборат нуфузли делегация 

бошчилигида Ўзбекистонга келгани учун 
миннатдорлик билдирди.

— Бу сизнинг Ўзбекистон — Франция 
дўстлик ва кўп қиррали ҳамкорлик муно-
сабатларини янада ривожлантириш ва 
мустаҳкамлашга шахсий эътиборингиз 
ва алоҳида ёндашувингизнинг ёрқин 
тасдиғидир, — деди Шавкат Мирзиёев.

Мунтазамлик касб этган олий дара-
жадаги учрашувлар туфайли икки мам-
лакат муносабатлари кенг қамровли тус 
олгани таъкидланди.

Томонлар фаол сиёсий алоқаларни, 
парламентлар, ҳукуматлар, ташқи сиё-
сий ва иқтисодий идораларнинг мунта-
зам мулоқотини давом эттиришга кели-
шиб олдилар.

Ҳисоб-китобларга кўра, яқин орада  
1 миллиард еврога етиши кутилаётган 
товар айирбошлаш жадал ўсаётгани 
мамнуният билан қайд этилди. Жорий ва 
истиқболли лойиҳалар портфели 10 мил-
лиард евродан зиёдни ташкил этмоқда.

Юртимизда Франциянинг “Orano”, 
“EDF”, “Total”, “SUEZ”, “Eiffage”, “Voltalia”, 
“Lactalis”, “Veolia” ва кўплаб бошқа етакчи 
компаниялари муваффақиятли иш олиб 
бормоқда.

Давлатимиз раҳбари қазиб олиш тар-
моғи, стратегик хомашё ресурсларини 
қайта ишлаш, гибрид, қуёш ва шамол 
электр станцияларини қуриш, сув таъми-
ноти тизимларини модернизация қилиш, 
“ақлли” қишлоқ хўжалигини жорий этиш, 
шаҳар ва транспорт инфратузилмасини 
ривожлантириш, туризмни ҳамкорликнинг 
устувор соҳалари сифатида қайд этди.

Ишбилармонлар ўртасидаги шерик-
ликни илгари суриш учун Ўзбекистон — 
Франция савдо палатаси ишга тушиши 
ҳамда Тошкентда “Business France” агент-
лигининг офисини очиш режалаштири-
лаётгани эълон қилинди.

Гуманитар соҳадаги ҳамкорликни чу-
қурлаштириш мақсадида уч йиллик дас-
тур қабул қилиш ва унинг доирасида ўза-
ро Маданият кунларини ўтказиш таклиф 
қилинди.

Томонлар Самарқанд шаҳрида Фран-
ция альянси филиали очилишини ол-
қишладилар ҳамда қўшма олий таълим 
муассасасини ташкил этишни жадал-
лаштиришга келишиб олдилар.

Франциянинг турли шаҳарларидан 
Самарқанд, Бухоро ва Хивага чартер 

рейсларни ташкил этган ҳолда сайёҳлар 
алмашинувини ривожлантириш дасту-
рини ишлаб чиқиш ташаббуси илгари 
сурилди.

Халқаро кун тартибидаги масалалар, 
хавфсизликка умумий хатар ва таҳдид-
ларга қарши курашиш бўйича ҳамкор-
ликни давом эттириш юзасидан фикр 
алмашилди.

Учрашув якунида Ўзбекистон етакчи-
си Франция Президентига 2024 йилда 
Париж шаҳрида ёзги Олимпия ўйинлари 
муваффақиятли ўтишини тилади.

Давлат раҳбарлари эришилган барча 
келишувларни амалга ошириш бўйича 
“йўл харитаси”ни тайёрлашга топшириқ 
бердилар.

Самарқанд шаҳрида бўлиб ўтган му-
зокаралар якунида Ўзбекистон Респуб-
ликаси Президенти Шавкат Мирзиёев 
ва Франция Республикаси Президенти 
Эммануэль Макрон Қўшма баёнот қабул 
қилдилар.

Ҳужжатда икки давлатнинг ўзаро му-
носабатларни стратегик шериклик дара-
жасига кўтариш нияти қайд этилган.

Икки томонлама ҳамкорликнинг жо-
рий ҳолатига ҳамда турли соҳаларда 
давлатлараро муносабатларни кенгай-
тириш истиқболларига баҳо берилган, 
томонлар халқаро ташкилотлар доира-
сидаги ҳамкорликни чуқурлаштиришга, 
долзарб глобал ва минтақавий муаммо-
ларни биргаликда ҳал қилишга интили-
ши тасдиқланган.

Президентлар ҳузурида молия, таъ-
лим, маданият ва ҳамкорликнинг бошқа 
йўналишлари бўйича 8 та икки томонла-
ма ҳужжат имзоланди. Жумладан:

— “Самарқанд Француз Альянси”ни 
ташкил этиш ва унинг фаолияти тўғриси-
да ҳукуматлараро битим;

— Ўзбекистонда ичимлик суви таъми-
ноти инфратузилмасини яхшилаш бўйи-
ча ҳукуматлараро молиявий баённома-
лар (1- ва 2-босқичлар);

— Ўзбекистонда Франция тараққиёт 
агентлиги ва “ПРОПАРКО”ни ташкил 
этиш ва уларнинг фаолияти тўғрисидаги 
ҳукуматлараро битимга ўзгартириш ва қў-
шимчалар киритиш тўғрисида баённома;

— ташқи ишлар вазирликлари ўр-
тасида дипломатик кадрлар тайёрлаш 
соҳасидаги ҳамкорлик тўғрисида декла-
рация;

— мактабгача, мактаб, профессионал 
ва олий таълим соҳасидаги ҳамкорлик 
бўйича баённома;

— маданий мерос соҳасидаги ҳам-
корлик тўғрисида декларация;

— профессионал ва техник таълим 
соҳасидаги ҳамкорлик тўғрисида кели-
шув.

Шунингдек, ташриф доирасида 
 Ўзбекистон Маданият ва санъатни ри-
вожлантириш жамғармаси ҳамда “SUEZ” 
ва “Bouygues” компаниялари ўртасида 
ҳамкорлик тўғрисида декларациялар 
имзоланди.

Франция Республикаси Президен-
ти Эммануэль Макроннинг Ўзбекистон 
Республикасига расмий ташрифининг 
ишбилармонлик дастури доирасида Са-
марқанд шаҳрида қўшма бизнес-фору-
ми бўлиб ўтди. Унинг ишида икки давлат 
раҳбарлари иштирок этди.

Ўзбекистон Республикаси Президен-
ти  Шавкат Мирзиёев 2022 йил ноябрь 
ойида Францияга расмий ташрифи да-
вомида ҳам ушбу мамлакат ишбилар-
мон доираларининг етакчи вакиллари 
билан учрашган. Ўшанда савдо-иқтисо-
дий ва инвестициявий шерикликни кен-
гайтириш юзасидан аниқ келишувларга 
эришилган эди. Бугунги учрашув ушбу 
очиқ ва конструктив мулоқотнинг давоми 
бўлди.

Франция томонидан тадбирда 
ташқи савдо, иқтисодий жозибадор-
лик масалалари ва хориждаги фран-
цуз фуқароларининг ишлари бўйича 
вазир-делегат Оливье Бешт, иқтисо-
диёт, молия, саноат ва рақамли су-
веренитет вазири ҳузуридаги саноат 
масалалари бўйича вазир-делегат 
Ролан Лескюр, “MEDEF International” 
бизнес уюшмаси бош директори 
Клод Имовен, Франция тараққиёт 
агентлиги бош директори Реми Риу 
қатнашди.

Бундан ташқари, тадбирда “EDF”, 
“Voltalia”, “Total Energies”, “Orano”, 
“Eiffage”, “Veolia”, “SUEZ”, “Lactalis”, 
“Semai”, “Semmaris”, “Alstom”, “Airbus 
Helicopters”, “ATR”, “Vicat”, “Mobilitas”, 
“Boehr inger  Inge lhe im” ,  “Tha les” , 
“Aramine”, “Meridiame, “Societe Generale”, 
“Natixis” каби йирик компания ва банклар 
раҳбарлари иштирок этди.

Ўзбекистон Республикаси Президенти Шавкат Мирзиёевнинг таклифига биноан Франция Республикаси 
Президенти Эммануэль Макрон 1-2 ноябрь кунлари расмий ташриф билан мамлакатимизда бўлди.

Аэропортда давлатимиз раҳбари-
ни Қозоғистон Бош вазири Алихан 
 Смаилов кутиб олди.

Бугун мамлакатимиз етакчиси 

 Туркий давлатлар ташкилоти Давлат 
раҳбарлари кенгашининг навбатдаги 
йиғилишида иштирок этади.

ЎзА

ªЗБЕКИСТОН ПРЕЗИДЕНТИ 
ОСТОНАГА КЕЛДИ ДАВЛАТ БЮДЖЕТИ ВА 

МАКРОИ¯ТИСОДИЙ БАР¯АРОРЛИКЎзбекистон Республикаси Президенти 
Шавкат Мирзиёев Қозоғистон Республикаси Президенти 
Қосим-Жомарт Тоқаевнинг таклифига биноан амалий 

ташриф билан Остона шаҳрига келди.

ªЗБЕКИСТОННИНГ ЕВРОПА ИТТИФО¯ИНИНГ  
ЭНГ МУ²ИМ И¯ТИСОДИЙ ВА СИЁСИЙ ²АМКОРИ 

СИФАТИДАГИ РОЛИ ОРТИБ БОРМО¯ДА

Халқаро экспертлар фикри Бугуннинг гапи

Франция Президенти Эммануэль Макроннинг 1-2 ноябрь 
кунлари Ўзбекистонга расмий ташрифи икки давлат 

муносабатлари тарихида янги босқични бошлаб берди. 
Мамлакатимизда давлат бюджети, деган ибора охирги йилларда 

тез-тез тилга олина бошлади. Одатда, кўпроқ иқтисодчилар 
орасида қўлланиладиган бу атама ижтимоий ҳаётга, одамлар тилига ҳам 

кўчгани ижобий ҳолат. 

Харажатлар мунтазам назорат қилинади,  
иқтисодий тақчиллик босқичма-босқич пасайтирилади

Бошланиши 1-бетда

Бошланиши 1-бетда

Елдек тез ўтиб бораётган 
ҳар бир кунимиз деярли бир 
хил бошланади: эрталаб 
фарзандларимизни боғча, мактаб 
ёки олийгоҳларга кузатиб, ўзимиз 
ишга шошамиз. Ўзбекистонда 
қарийб 20 миллион юртдошимиз 
меҳнатга лаёқатлилар тоифасига 
киради. Демак, улар расмийми ёки 
норасмийми, эрталаб ёки кечаси 
ишга боради. Шулар қаторидаги 
ишсиз фуқаролар ҳам эрта 
тонгдан муносиб иш ахтариб йўлга 
отланади. Модомики, шундай 
экан, келинг, бугунги куннинг 
энг долзарб муаммоларидан 
бири  бандлик, муносиб иш 
жойи яратиш мавзусига кенгроқ 
тўхталиб ўтайлик.

— Франция Президенти 
 Эммануэль Макроннинг Ўзбекистон-
га расмий ташрифи турли цивили-
зация қадриятларига эга мамлакат-
лар ўртасидаги ўзаро манфаатли 
ва кўп қиррали ҳамкорлик муноса-
батларига яққол намуна бўлиши 
мумкин.

Президент Шавкат Мирзиёев то-
монидан амалга оширилаётган ис-
лоҳотлар мутлақо янги суръат касб 
этган. Франция компаниялари билан 
ўзаро ҳамкорликда лойиҳаларни 
амалга ошириш бўйича қатор ме-
морандумлар имзоланган. Нафақат 
олдинги лойиҳалар муваффақият 
билан ҳаётга татбиқ этилмоқда, бал-
ки янги ташаббусларни амалга оши-
ришга ҳам киришилмоқда. 

Бугунги кунда Ўзбекистонда 
франциялик шериклар иштироки-
да умумий қиймати беш миллиард 
еврога яқин бўлган қўшма лойи-
ҳалар амалга ошириляпти, қўшма 
корхоналар сони ва инвестиция-
ларнинг ҳажми тобора ортиб бор-
моқда.

Даромадларни репатриация 
қилиш бўйича барча чекловлар 
бекор қилинди, йирик саноат ва 
инфратузилма объектлари, банк-
ларни хусусийлаштириш дастури 
ишламоқда.

Давлат-хусусий шериклиги меха-
низми фаол амалга  оширилмоқда, 

бизнесни рағбатлантириш ва ин-
весторларнинг ҳуқуқларини ҳамда 
хусусий мулк дахлсизлиги ҳимоя-
сини таъминлаш стратегияси тас-
диқланди.

Ўзбекистонда Франция ишбилар-
монлари учун қулай шароитлар яра-
тилган, барча зарур ишлаб чиқариш 
инфратузилмалари фаолият кўрсат-
моқда, эксклюзив ва кафолатланган 
имтиёзлар ишлаб чиқилган.

Бугун дунё улкан муаммолар-
га рўпара бўлиб турган бир пайт-
да Ўзбекистон Президенти Шавкат 
Мирзиёев ва Франция Президенти 
Эммануэль Макрон турли ривожла-
ниш тарихига эга бўлган мамлакат-
ларнинг тинч ва ўзаро манфаатли 
ҳамжиҳатлигига йўл кўрсатишлари 
мумкин.

“Дунё” АА

ªЗБЕКИСТОННИНГ ЕВРОПА ИТТИФО¯ИНИНГ ЭНГ МУ²ИМ И¯ТИСОДИЙ  
ВА СИЁСИЙ ²АМКОРИ СИФАТИДАГИ РОЛИ ОРТИБ БОРМО¯ДА

Халқаро экспертларнинг фикрича, Президент Эммануэль Макрон-
нинг мамлакатимизга ташрифи Марказий Осиё, хусусан, Ўзбекис-
тоннинг Франция ва бутун Европа Иттифоқи минтақавий сиёсатида 
муносиб геосиёсий давлат сифатидаги роли сезиларли даражада 
ошганидан далолат беради.

 — Бугунги кунда Тошкент ва Париж 
ўртасида жадал ривожланаётган му-
носабатлар Ўзбекистоннинг Марказий 
Осиёдаги стратегик мавқеини ҳисобга 
олган ҳолда Европа Иттифоқининг энг 
муҳим иқтисодий ва сиёсий ҳамкори 
сифатидаги роли тобора ортиб бо-
раётганидан далолат беради.

Дунёдаги ҳозирги мураккаб геосиёсий 
ва геоиқтисодий вазиятни ҳисобга олган 
ҳолда Европа Иттифоқи мамлакатлари 
Марказий Осиё минтақасини ноёб ме-
таллар ҳамда ўз саноати ва энергетика-
си учун стратегик хомашёнинг ишончли 
етказиб берувчиси, деб билади.

Шу билан бирга, Марказий Осиё иқ-
тисодиётнинг барча соҳаларида улкан 
сармоявий ва савдо салоҳиятига эга. 
Бу эса Европадаги етакчи компаниялар-
нинг минтақадаги иштирокини кенгайти-
риш учун муҳим сабаб ҳисобланади.

Ўзбекистон Марказий Осиёнинг 
юраги бўлиб, у минтақанинг барча 
мамлакатлари билан чегарадош, бу 
эса унга минтақавий бозорга чиқиш 
учун қулай шароит яратади.

Ишончим комилки, Марказий Осиё-
ни Европа билан Кавказ орқали янги 
савдо-энергетика йўлаги воситасида 
боғлаш Ўзбекистонга Европа Иттифо-
қи учун ўз салоҳиятини янада теран 
ифодалаш имконини беради.

Франция Европа Иттифоқининг асо-
сий иштирокчиларидан бири сифатида 
Ўзбекистонни барқарор, узоқ муддатли 
ва ишончли шерик сифатида кўргани 

— Ушбу ташриф, менинг фикримча, 
Франция ва Ўзбекистон ўртасида си-
фат жиҳатдан янги имкониятлар пай-
до бўлганини кўрсатмоқда.

Франция ўз маҳсулотлари учун 
янги бозорлар қидирмоқда, дунёдаги 
энг илғор мактаблардан бири бўлган 
муҳандисликдан фойдаланишни, шу-
нингдек, Франция капиталини инвес-
тиция қилиш учун бозорларини жид-
дий равишда қайта кўриб чиқмоқда.

Танлов, шубҳасиз, стратегик жиҳат-
дан қатор муҳим активларга эга бўлган 
Марказий Осиёга тўғри келади. Бунинг 
боиси минералларнинг улкан захира-
си, биринчи навбатда, газ, нефть, уран 
ва бошқа металлар, хусусан, олтин-
нинг мавжудлиги билан изоҳланади. 
Булар минтақамизни Франция учун 
кўпгина йўналишларда энг яқин ва ис-
тиқболли шерик қилади.

Франция меҳнат миграцияси дои-
расида ҳам минтақамиз билан ўзаро 
ҳамкорликни кўрмоқда, деб ўйлайман. 
Бу борада эса Марказий Осиё катта 
салоҳиятга эга.

Бугунги кунда Марказий Осиё Хи-
той ва Европа, Эрон ва Россия, Туркия 

— Ташриф икки мамлакат ўртаси-
даги муносабатларда муҳим воқеа 
бўлиб, турли соҳалардаги ҳамкорлик 
учун янги уфқларни очади.

Самарқанддаги олий даража-
даги музокаралар кўп қиррали му-
носабатларни чуқурлаштириш ва 
амалий ҳамкорликни кенгайтириш-
га икки томон ҳам тайёр эканини 

кўрсатди. Мамлакатларнинг узоқ 
муддатли, барқарор интеграция-
си калити бўлган савдо-иқтисодий 
алоқалар, инновация ва инвестиция 
соҳалари ҳамда маданий-гумани-
тар ҳамкорликка алоҳида эътибор 
қаратилди.

Қўшма бизнес-форумда етакчи 
компаниялар ва молия институт-
ларининг иштироки ишбилармон 
доираларнинг ўзаро манфаатли 
ҳамкорликни кенгайтиришга бўлган 
қизиқиши юқори эканидан далолат 
беради. Бир қатор ҳукуматлараро ва 
идоралараро битимлар, шунингдек, 
савдо ва инвестиция битимларининг 
имзоланиши Ўзбекистон ва Фран-
ция ўртасидаги қўшма лойиҳаларни 
амалга ошириш ва иқтисодий алоқа-
ларни мустаҳкамлаш йўлида муҳим 
қадам бўлади.

Президент Макроннинг Ўзбекис-
тонга ташрифи замонавий дунёда 
халқаро мулоқот ва дипломатик 
саъй-ҳаракатларнинг муҳимлигини 
намоён этди.

Хосе Вентура БАЛЛЕСТЕР, 
Испаниянинг Стратегик 
ва халқаро тадқиқотлар 
жамғармаси (FESEI) 
департаменти раҳбари:

ҳолда Марказий Осиё мамлакатлари 
билан стратегик ҳамкорликни янада 
ривожлантиришга интилмоқда.

Президент Шавкат 
Мирзиёевнинг икки 
мамлакат муносабатларини 
ҳар томонлама юқори 
даражадаги шерикликка 
олиб чиқиш нияти 
ҳақида айтган сўзлари 
ҳам Ўзбекистоннинг 
ушбу йўналишни 
янада мустаҳкамлаш 
ва ривожлантиришдан 
манфаатдор эканидан 
далолат беради.

Шу билан бирга, икки давлат раҳ-
барлари ўртасида ўрнатилган ишонч-
ли ва дўстона муносабатлар, уларнинг 
катта аҳамиятга молик халқаро маса-
лалар бўйича нуқтаи назари яқинлиги 
ҳам муҳим ўрин тутади.

Денис БЕРДАКОВ, 
қирғизистонлик сиёсатшунос:

Энди НГУЕН, 
“CPG Corporation” корпорациясининг бизнесни 
ривожлантириш бўйича вице-президенти:

ва Мўғулистон ўртасидаги товар ва 
технологик оқимларнинг янги чорра-
ҳасига айланмоқда. Шунга кўра, яқин 
келажакда минтақамизга, хусусан, 
 Ўзбекистонга сармоя киритиш истиқ-
болли ҳисобланади.

Иқтисодий ва гуманитар алоқалар-
ни узмаган ҳолда, Марказий Осиё дав-
латлари, хусусан, Ўзбекистон сармоя-
ларни жалб қилиш, малакали ишчи 
кучлари оқимини йўналтириш бўйича 
ўз сиёсатини Европа Иттифоқи билан 
мувофиқлаштириш учун барча асос ва 
имкониятларга эга, деб ўйлайман. 

Бакит БАКЕТАЕВ, 
қирғизистонлик эксперт:

Давлат раҳбарларининг мамлакатлараро муносабатларни стратегик шериклик даражасига 
олиб чиқиш тўғрисидаги келишуви ушбу ташрифнинг энг муҳим натижаларидан бири бўлди.

Давлатимиз раҳбарининг йирик компаниялар раҳбарлари билан музокаралари иқтисодий алоқалар ва яқин 
сармоявий шериклик муносабатларини чуқурлаштиришдан ўзаро манфаатдор эканини намоён этди.

Кўҳна Самарқанддаги учрашувни очар 
экан, давлатимиз раҳбари Президент 
Эммануэль Макронни ва Франция ишби-
лармон элитаси вакилларини самимий 
қутлади.

Олий даражадаги фаол мулоқотлар 
туфайли савдо-иқтисодий ва инвестиция-
вий ҳамкорликда ижобий суръат кузати-
лаётгани мамнуният билан қайд этилди.

Йил бошидан ўзаро савдо ҳажми уч ба-
робар, кейинги йилларда қўшма корхона-
лар сони тўрт баробар кўпайди.

Тўғридан-тўғри савдо алоқалари ва 
саноат кооперациясини янада мустаҳ-
камлаш икки мамлакатнинг узоқ муддатли 
манфаатларига мос экани қайд этилди.

— Бугун қадрли ҳамкасбим билан 
ниҳоятда самарали музокараларни ўт-
каздик, ҳамкорлигимизнинг янги даври 
бошланаётганини алоҳида таъкидлашни 
истардим. Келгусида ўзаро муносабатла-
римизни стратегик шериклик даражасига 
кўтариш ниятидамиз, — деди Ўзбекистон 
Президенти.

Давлатимиз раҳбари ўз нутқида етак-
чилар келгусида савдо ҳажмларини кес-
кин ошириш, Франция компанияларининг 
инвестициявий фаолиятини фаоллашти-
риш масалаларига ҳар томонлама кўмак-
лашишга келишиб олганларини қайд этди.

Бунда қўшма лойиҳаларни молиялаш-
тиришнинг янги механизмлари жорий 
қилинади, бизнес учун янада қулай ша-
роитлар яратилади ва ишбилармонлик 
ташаббусларига ҳар томонлама кўмакла-
шилади.

Бугунги кунда энергетика, тоғ-кон са-
ноати, сув таъминоти, транспорт, қишлоқ 
хўжалиги, банк-молия ва бошқа соҳалар-
даги ҳамкорликда катта натижаларга эри-
шилмоқда.

Франциянинг ишбилармон доиралари 
билан самарали ва очиқ мулоқотни кен-
гайтириш учун янги сермаҳсул платфор-
маларни яратишга тайёрлик билдирилди.

Шу маънода, мамлакатимиз етакчиси 
Ўзбекистон — Франция савдо палатаси-
ни ташкил этиш бўйича форум доирасида 
эришилган келишувни олқишлади. Бун-
дан ташқари, Тошкент шаҳрида “Business 
France” агентлигининг офисини очиш ре-
жалари қўллаб-қувватланди.

Франция ҳукумати, етакчи компания-
лари ва молия институтлари Ўзбекис-
тондаги ислоҳотлар дастурини фаол 
қўллаб-қувватлашда давом эттиришидан 
манфаатдорлик билдирилди.

— Бир нарсани аниқ айтишим мумкин — 
ислоҳотларимиз орқага қайтмас тус олди. 

Бизнинг бош устувор мақсадимиз — кучли 
фуқаролик жамияти институтлари, замона-
вий инфратузилма ва қудратли саноатга эга 
бўлган демократик давлатни қуришдир, — 
деди давлатимиз раҳбари.

Президент Шавкат Мирзиёев Ўзбекис-
тон — Франция шериклигини кенгайти-
риш бўйича тўртта энг устувор йўналиш-
ни кўрсатиб ўтди ва қатор ташаббусларни 
илгари сурди.

Мамлакатимиз “яшил” энергетикадек 
муҳим соҳада стратегик ҳамкорликни ри-
вожлантиришга тайёр экани таъкидлан-
ди. Бу борада “EDF”, “Voltalia” ва “Total 
Energies” компаниялари билан йирик ло-
йиҳалар бошланган.

Кооперациянинг яна бир муҳим йў-
налиши сифатида стратегик хомашё ре-
сурсларини чуқур қайта ишлаш ва илғор 
технологиялар асосида саноат маҳсулот-
ларини ишлаб чиқариш қайд этилди. Бу 
соҳада “Orano” компанияси билан ше-
рикликни кенгайтириш режалари борлиги 
таъкидланди.

Сув ресурсларидан самарали фойда-
ланиш ва замонавий инфратузилмани 
барпо этиш муҳим устувор йўналиш си-
фатида кўрсатиб ўтилди. “SUEZ”, “Eiffage” 
ва “Veolia” компаниялари билан биргалик-
да юртимиз сув таъминоти ва иситиш ти-
зимларини модернизация қилиш бўйича 
катта ишлар олиб борилаётгани таъкид-
ланди.

Навбатдаги муҳим йўналиш сифатида 
қишлоқ хўжалигида рақобатбардошлик-
ни ошириш ва озиқ-овқат хавфсизлигини 
таъминлашга катта эътибор қаратилди.

Шу муносабат билан мамлакатимиз 
ҳудудларида замонавий агрологистика 
мажмуаларини қуриш бўйича Франция 
томони билан фаол ҳамкорлик қилиниши 
қўллаб-қувватланди.

Ўзбекистон Президенти бизнес-форум 
икки мамлакат ишбилармонлари ўртаси-
да амалий мулоқотни жадаллаштириш 
ҳамда янги ўсиш нуқталарини белгилаб 
олишга қаратилгани билан, айниқса, аҳа-
миятли эканини таъкидлади.

— Янги Ўзбекистонда ишлаш учун 
франциялик ҳамкорларимизга эшиклари-
миз доим очиқ эканини, қандай фойдали 
қўшма лойиҳаларингиз бўлса, амалга 
оширишга доим тайёрлигимизни таъкид-
ламоқчиман, — деди давлатимиз раҳбари 
сўзининг якунида.

Франция Президенти Эммануэль Мак-
рон ҳам бизнес-форум иштирокчиларига 
мурожаат қилди. У Президент Шавкат 
Мирзиёев томонидан амалга оширилаёт-
ган ислоҳотларни тўлиқ қўллаб-қувватлаб, 
ушбу сиёсат туфайли икки  томонлама 

инвестициявий ҳамкорлик учун катта им-
кониятлар очилганини қайд этди. Ўзаро 
манфаатли шерикликда мавжуд улкан 
салоҳиятни янада фаол ишга солишга ча-
қирди, бундан мамлакатларимиз иқтисо-
диётлари ва халқлари манфаат топишига 
ишонч билдирди. 

Бизнес-форум якунида энергетика, 
металлургия, сув таъминоти, қишлоқ хў-
жалиги, транспорт ва бошқа муҳим со-
ҳаларда эришилган келишувлар бўйича 
салмоқли ҳужжатлар тўплами имзоланди.

Ўзбекистон — Франция бизнес форуми 
доирасида Ўзбекистон Республикаси Пре-
зиденти Шавкат Мирзиёев “Orano” компа-
нияси раиси Клод Имовен, “EDF” компа-
нияси раиси ва бош директори Люк Ремон 
ҳамда “Semmaris” компанияси раиси Сте-
фан Лаяни, “Meridiame” компанияси раиси 
Тьерри До, “Lactalis” компанияси раиси 
Эммануэль Бенье, “Boehringer Ingelheim” 
компанияси раиси Кристиан Вижсен ва 
Франция тараққиёт агентлиги раҳбари 
Реми Риу билан учрашув ўтказди. 

Мулоқот чоғида мазкур компаниялар 
ва агентлик билан ҳамкорлик алоқала-
рини янада ривожлантириш, биргаликда 
амалга оширилаётган ва истиқболдаги 
лойиҳалар юзасидан фикр алмашилди. 
Давлатимиз раҳбари юртимизда Франция 
тадбиркорларининг самарали фаолият 
юритиши учун барча имконият ва қулай-
ликлар яратилишини қайд этди.

Самарқанддаги олий даражадаги му-
зокаралардан сўнг Президент Шавкат 
Мирзиёев ва Франция Президенти Эмма-
нуэль Макрон мамлакатларимизни янада 
яқинлаштириш ва халқларимиз ўртасида-
ги дўстликни мустаҳкамлашга қатъий ин-
тилиш белгиси сифатида Самарқанддаги 
Конгресс маркази боғида дарахт экдилар.

Ўзбекистон Президенти Шавкат 
 Мирзиёев ва Франция Президенти 
 Эммануэль Макрон мамлакатимиз мада-
ний меросига бағишланган кўргазма би-
лан танишдилар.

Унда мамлакатимизнинг 7 та музейи-
дан экспонатлар жамланган. Халқимиз-
нинг қадимий тарихи ва бой маданияти 
ҳақида тасаввур берувчи бу нодир ашё-
лар хронологик экскурсия тарзида жой-
лаштирилган. 

Маълумки, юртимиз ҳудуди транскон-
тинентал алоқалар ривожланиши билан 
савдо, фан, таълим, маданият ва меъмор-
чилик марказига айланган. Қадимий ёдгор-
ликларда кўплаб маданиятлар — туркий, 
форсий, юнон-бақтрия, араб, ҳинд, хитой 
ва бошқа халқлар қадриятларининг изла-
ри бор. Қизиқарли намойиш томошабинга 
экспонатларнинг нафислигини,  маданий 

ва тарихий аҳамиятини тушунишга ёрдам 
беради ҳамда мамлакатимиз бўйлаб саё-
ҳат қилиш истагини уйғотади.

Кўргазма 3 та бўлимдан иборат. Бирин-
чи бўлим қадимги давлатлар даври, мада-
ниятларнинг Ипак йўли орқали тарқали-
ши, Кушонлар империяси ҳақида бўлиб, 
ҳайкалчалар, тилла буюмлар ва тангалар 
намойиш этилган. Уларнинг айримлари 
Ўзбекистон ва Франция олимларининг 
биргаликдаги экспедициясида топилгани 
диққатга сазовор.

Иккинчи бўлим қадимги ва ўрта аср-
ларда санъат ва маданиятнинг гуллаб-
яшнаши, йўллар ва карвонлар мавзуси 
билан таништиради.

Учинчи бўлим Ренессанс ва темурий-
лар даврида Марказий Осиёда ислом ди-
нининг тарқалиши, маданият ва илм-фан 
ривожланиши ҳақида. Бу ерда меҳмонлар 
Муҳаммад Мусо ал-Хоразмий, Абу Али 
ибн Сино, Абу Райҳон Беруний, Имом Бу-
хорий, Мирзо Улуғбек ва Алишер Навоий 
каби улуғ алломаларнинг қўлёзмалари 
билан танишиши мумкин. Бу бўлим буюк 
ҳукмдор Амир Темур сиймоси атрофида 
ташкил этилган бўлиб, унда ўша даврга 
оид безак буюмлари ва Франция қироли-
нинг Соҳибқиронга йўллаган мактуби тақ-
дим этилган.

Кўргазма Франция Президенти ва де-
легация аъзоларида катта таассурот қол-
дирди.

Шундан сўнг Шавкат Мирзиёев ва 
 Эммануэль Макрон Француз альянсининг 
Самарқанд шаҳридаги филиалига таш-
риф буюрдилар.

Француз тили ва маданиятини тарғиб 
қилишга кўмаклашувчи ушбу ноҳукумат 
нотижорат ташкилот 1883 йилда Париж 
шаҳрида Жюль Верн ва Луи Пастер каби 
ўз даврининг атоқли шахслари ташаббуси 
билан тузилган. Бугунги кунда Француз 
альянсининг 800 дан зиёд филиали дунё-
нинг 137 та мамлакатида фаолият юрит-
моқда.

Альянснинг мамлакатимиздаги бирин-
чи филиали 2015 йилда Тошкентда очил-
ган эди. Маданият ва тил соҳасидаги икки 
томонлама алмашинувларни янада кен-
гайтириш мақсадида яқинда Самарқанд 
шаҳрида яна бир филиал ташкил этилди.

Ташриф чоғида давлат раҳбарлари 
тасмани тантанали равишда кесдилар ва 
марказни очиб бердилар.

Президентлар замонавий жиҳозланган 
марказнинг имкониятлари билан таниш-
дилар. Бу ерда француз тили ва адабиё-
ти бўйича ўқув курслари ташкил этилади. 
Марказ 200 нафаргача француз мадания-
тига қизиқувчиларни қабул қила олади. 

Альянснинг Самарқанддаги фао-
лияти халқларимизни янада яқин-
лаштириш, ўзаро дўстликни мустаҳ-
камлашга хизмат қилишига ишонч 
билдирилди.

Франция Республикаси Президен-
ти Эммануэль Макрон мамлакатимизга 
расмий ташрифи доирасидаги тадбир-
лар якунида Президентимиз Шавкат 
Мирзиёев ҳамроҳлигида Самарқанд 
шаҳрининг қадимий обидалари билан 
танишди.

Давлат раҳбарлари дастлаб Мирзо 
Улуғбек расадхонаси ва музейини бориб 
кўрди. 

Маълумки, Муҳаммад Тарағай Мирзо 
Улуғбек Амир Темурнинг суюкли набира-
си бўлган, Соҳибқироннинг эзгу ишларини 
давом эттирган. У ҳам ҳукмдор, ҳам олим 
сифатида илм-фан ва маданиятни ривож-
лантирган, бунёдкорликка катта эътибор 
қаратган. Ўрта асрлардаёқ ноёб расадхо-
на барпо этиб, осмон жисмларини жуда 
аниқ ўрганган. 

Мирзо Улуғбекнинг “Зижи жадиди 
 Кўрагоний” асари дунё астрономиясида 
муҳим қўлланма ҳисобланади. Уни Евро-
па, жумладан, францияликлар ҳам яхши 
билишади. 

Хусусан, француз астрономи 
 Жозеф-Николя Делил фаолияти давоми-
да Мирзо Улуғбекнинг асарларини ўрган-
ган, “Зижи жадиди Кўрагоний” асарини 
лотин тилига таржима қилдирган. Делил 
1739 йилда буюк бобокалонимизнинг 
астрономия жадваллари ҳақида нутқ сўз-
лаган. Ушбу нутқнинг матни ҳозиргача 
сақланиб қолган.

Бу каби маълумотлар икки халқ ало-
қаларининг тарихий илдизлари қанчалик 
теранлигини кўрсатади.

Меҳмонлар музейда Мирзо Улуғбек 
даврига оид ашёлар, китоблар, қўлёзма-
лар, асл нусхадаги квадрант асбобини 
кўздан кечирди. 

Президентлар Амир Темур мақбараси-
га борди. 

Олий мартабали меҳмонга буюк 
 Соҳибқироннинг ҳаёти, ҳарбий маҳора-
ти, бунёдкорлик ишлари ҳақида сўзлаб 
 берилди. 

Амир Темур ўз куч ва салоҳияти би-
лан ҳукмдорлик даражасига чиққан, 
Ҳиндистондан Европагача бўлган ҳу-
дудда барқарор давлат барпо этган но-
дир шахсдир. Соҳибқироннинг ҳарбий 
юришлари ва дипломатияси узоқ ўлка-
ларга ҳам катта таъсир кўрсатган. Ев-
ропа қироллари Амир Темур давлатини 
тан олиб, у билан алоқа ўрнатишга ин-
тилган.

Шу боис ҳам бутун дунёда Амир Темур 
шахсига ва темурийлар меросига қизиқиш 
катта. Жумладан, 1988 йилда Францияда 
Темурийлар тарихи ва маданиятини ўрга-
нувчилар ассоциацияси тузилган. Унинг 
собиқ президенти, профессор  Люсен 
Керен Амир Темур ва темурийлар дав-
рини кўп йиллар давомида тадқиқ эт-
гани, Франция ва Ўзбекистон халқлари 
яқинлашишига катта ҳисса қўшгани учун 
Ўзбекистоннинг “Шуҳрат” медали билан 
тақдирланган.

1996 йилда Париждаги ЮНЕСКО қа-
роргоҳида “Темурийлар даврида илм-
фан, маданият ва маорифнинг гуллаб-
яшнаши” номли кўргазма бўлган. Ўтган 
йили давлатимиз раҳбарининг Францияга 
ташрифи доирасида Лувр музейида таш-
кил этилган “Ўзбекистон воҳаларининг 
мўъжизалари. Карвон йўллари чорраҳа-
сида” кўргазмаси катта воқеа бўлган эди. 
Унда темурийлар меросига алоҳида ўрин 
ажратилди.

Давлат раҳбарлари Регистон мажмуа-
сида ҳам бўлди.

Маълумки, бу маскан Мирзо Улуғбек, 
Шердор ва Тиллакори мадрасалари-
дан иборат. Мирзо Улуғбек ва Баҳодир 
Ялангтўш қурдирган бу обидалар асрлар 
давомида илм аҳлини ўзига чорлаб келган, 
юзлаб олиму фузалоларга мактаб бўлган. 
Ажойиб симметрия ва меъморий қиёфа 
касб этган мажмуа бугунги кунда Самар-
қанднинг "ташриф қоғози"га айланган. 

Меҳмонларга аждодларимизнинг меъ-
морчилик анъаналари, пештоқлардаги 
нақшлар ва маънолар ҳақида сўзлаб бе-
рилди.

Сўнг Президентлар Шоҳи Зиндага бор-
ди. Бу мажмуа саҳоба Қусам ибн Аббос ва 
алломаларнинг мақбараларидан иборат. 
Мажмуанинг тарихий, маданий ва бадиий 
қиммати шундаки, у архитектура ва безак 
санъатининг бир неча асрлар давомида 
ривожланиши ҳақида тасаввур беради. 
Шоҳи Зинда 2001 йилда ЮНEСКОнинг Бу-
тунжаҳон мероси рўйхатига киритилган. 
Шу жиҳатлари билан сайёҳларни ҳамиша 
ўзига жалб этади.

Меҳмонлар мажмуа дарвозаси ва мақ-
баралар тарихи билан танишди, нақшлар 
нафислигини эътироф этди.

Шу билан Франция Республикаси Пре-
зиденти Эммануэль Макроннинг мамла-
катимизга расмий ташрифи якунланди.

Зиёдулла ЖОНИБЕКОВ,
Ғолиб ҲАСАНОВ,

Икром АВВАЛБОЕВ,
ЎзА мухбирлари

Илм-фанда “иш жойи” тушунчасига 
қуйидагича таъриф берилган. Инсон-
ларнинг бирор-бир меҳнат фаолияти-
ни малакали билим, уқув ёки тажриба-
сига асосланиб технологик жиҳатдан 
ишлаб чиқариш учун мўлжалланган 
бир муайян бўғин — иш жойи ҳисобла-
нади. 

Иш жойлар доимий, вақтинчалик, 
ўтириб ёки юриб ишлайдиган каби 
қатор турларга бўлинади. Мамлака-
тимизда 2014 йили Вазирлар Маҳка-
масининг махсус қарори билан тас-
диқланган 18 минг 488 лавозимнинг 
расман номлари номенклатура сифа-
тида амал қилмоқда. Лекин мазкур 
мутахассислик ҳамда касблар номен-
клатураси бугунги янги технологиялар 
жараёнига мос эмас. Ушбу номенкла-
турани замон талаблари даражасида 
янгилаш олдимизда турган вазифа-
лардан бири саналади.

Иш жойлар тушунчасининг яна бир 
жиҳатига эътибор қаратсак. Амалда 
“янги иш жой”, “эски иш жой” ва “қай-
та тикланиб жиҳозланган иш жойлари” 
мавжуд. Буларнинг ташкилий, ҳуқуқий, 
статистик ва расмий моҳияти ҳар хил 
бўлиши мумкин. Лекин барчасининг 
фаолияти бир мақсадга қаратилган — 
шу иш жойларида инсон ўзининг меҳ-
нат фаолиятини амалга оширишда ма-
лакавий салоҳиятини тўлақонли ижро 
этишга муносиб шарт-шароитлар мав-
жуд бўлиши керак. Бинобарин, бунинг 
тескариси бўлган тақдирда ушбу ҳолат 
инсон соғлигига салбий таъсир этиб, 
меҳнат самарадорлигини 40-45 фоиз-
га тушириб юборади ҳамда ишлаётган 
ташкилотига иқтисодий ва ижтимоий 
зарар келтиради.

Шу маънода, янги иш жойларини 
барпо этиш ҳамда эскиларини қайта 
тиклаб, ҳозирги замон талаблари асо-
сида жиҳозлаш, мавжуд иш жойлари-
ни максимал даражада сақлаб қолиш 
давлатимизнинг аҳоли ўртасидаги 
ишсизлик даражасини кескин камай-
тиришга қаратилган муҳим иқтисодий-
ижтимоий вазифасига айланиб бор-
моқда.

Агар Президентимизнинг чиқиш-
лари, қабул қилинаётган ҳужжатлар, 
умуман, мамлакатимизда олиб бори-
лаётган ижтимоий сиёсат моҳиятига 
эътибор қаратсангиз, аҳоли бандли-
гини таъминлаш, янги иш жойлари-
ни ташкил этиш муҳим аҳамиятга эга 
эканини кўриш мумкин. Жумладан, 
давлатимиз раҳбари 2020 йил Ўзбе-
кистон Республикаси Олий Мажлиси 
ва халқимизга йўллаган мурожаатида 
кейинги беш йилда давлат дастурлари 
доирасида ҳудудларда фаол инвес-
тиция сиёсати ва рақамли иқтисодиёт 
тизимини жорий этиш борасида юқори 
самарали инфратузилмани барпо қи-
лиш, бизнес-муҳитини янада барқарор 
ривожлантириш ва аҳолининг муносиб 
турмуш кечириши ҳамда меҳнат қили-
ши учун 500 минг янги иш жойларини 
ташкил этиш лозимлигини қайд этган 
эди.

Янгича ёндашувлар

ИШСИЗЛИК НЕГА ТУГАМАЙДИ?

“
Баҳодир УМУРЗОҚОВ,
камбағалликни 
қисқартириш ва бандлик 
вазири маслаҳатчиси

Тараққиёт стратегиясида эса янги 
иш жойларини ташкил этишга алоҳи-
да устуворлик берилиб, шу жумладан, 
хизматлар соҳасида қўшимча 1,5 мил-
лион иш жойини барпо этиш вазифаси 
белгилаб қўйилди.

Янги иш жойлари, аввало, ҳудуд-
лардаги меҳнат бозори эҳтиёжи, шу 
жумладан, илк бор меҳнат бозорига 
кириб келаётган ёшлар сони, ҳаққоний 
мавжуд ишсиз фуқаролар, пенсияга чи-
қишни расмийлаштирганлар, муддат-
ли ҳарбий хизматдан демобилизация 
бўлганлар ҳамда хориждаги меҳнат 
миграциясидан қайтганлар ҳисобини 
олган ҳолда ташкил этилиши лозим. 
Аслида, ҳар йили ишга муҳтож фуқаро-
ларнинг абсолют миқдори 2 миллион 
кишидан иборат бўлади. 2023 йил 25 
январь куни Президентимиз раҳбарли-
гида бўлиб ўтган мажлисда раҳбарлар 
олдига 5 миллион кишини ишга жалб 
қилиш, шундан 2 миллион доимий иш 
жойларини ташкил этиш масаласи қў-
йилди.

Аҳоли бандлигини таъминлаш, 
янги иш ўринлари яратиш бораси-
да белгиланган вазифалардан келиб 
чиқиб, 2022 йилда салмоқли нати-
жаларга эришилди. Жумладан, соҳа 
 тармоқлари кесимида ва ҳудудий ин-
вестицион дастурлар асосида респуб-

ликамиз бўйича 155,4 минг янги иш 
жойлари ташкил этилди. Бу борада 
Андижон (23,2 минг), Наманган (22,9 
минг), Фарғона (16,9 минг), Самарқанд 
(14,5 минг) ва Тошкент вилоятлари 
(12,8 минг) ҳамда Тошкент шаҳри (11,9 
минг) етакчилар қаторидан ўрин олди.

Уй-жой, ишлаб чиқариш ва иж-
тимоий объектлар қурилиши ҳам-
да коммунал хўжалиги ва транспорт 
инфратузилмалари ҳисобига асосан, 
Фарғона водийси (41,6 минг), Тошкент 
вилояти ва шаҳри (24,1 минг), Самар-
қанд (12,4 минг) ва Бухоро (9,6 минг) 
вилоятларида 138,8 минг янги иш жой-
лари ташкил этилди. 

Томорқа хўжаликлари ҳисобига эса 
Наманганда 43,2 минг, Сурхондарёда 
35,6 минг, Хоразм вилоятида 34,9 минг, 
умуман олганда, республика бўйича 
397,3 минг юртдошимизнинг бандлиги 
таъминлангани ҳам диққатга сазовор. 
Ўз-ўзини иш билан банд қилиш соҳаси-
да қамраб олинганлар сони 914,3 минг 
кишини ташкил этиб, бу борада сези-
ларли натижа Самарқанд (136,9 минг), 
Наманган (86,4 минг), Фарғона (81,4 
минг) ва Қашқадарё (76 минг) вилоят-
лари ва пойтахтимизда (69,4 минг) ку-
затилди.

Албатта, янги иш жойларининг 
ташкил этилиши, аввало, ўша иш жой-
ларида меҳнат қилаётган мутахассис-
лар, бошқача айтганда, сизу бизнинг 
ака-укамиз, опа-синглимиз, қўни-
қўшнимиз оилалари фаровонлигини 

таъминлайди. Бошқа томондан олиб 
қараганда эса ўша ишлаб чиқариш 
корхонаси, пировардида, мамлакати-
миз иқтисодий барқарорлигига ҳисса 
қўшади. Лекин унутмаслик керакки, 
янги иш жойларини яратишнинг ўзи 
билангина кўзланган мақсадга эри-
шиб бўлмайди. Чунки бу ерда замо-
навий технологияли иш ўринлари ва 
маҳсулот реализацияси масаласи 
ҳам бор. Демак, бундан англашилади-
ки, бу ерда юқори малакали, профес-
сионал мутахассисларни тайёрлаш 
ҳам талаб этилади. Мамлакатимиз-
да эса масалага айни шу томондан, 
комплекс тарзда ёндашилаётгани 
 эътиборга молик.

Бу борада дунё миқёсидаги ишчи 
касб йўналишини янада оммалашти-
риш ва ривожлантириш “WorldSkills” 
халқаро ташкилоти билан ҳамкорлик-
да Ўзбекистонда ишчи касб йўналиши-
ни янада оммалаштириш ва ривожлан-
тириш Ассоциацияси — “WorldSkills 
Uzbekistan” таъсис этилди. 2021 йил 
1 январдан бошлаб “Ишга марҳамат” 
мономаркази ҳамда айни йўналишдаги 
барча ўқув марказларида “WorldSkills” 
стандарти асосида битирувчиларнинг 
малакавий даражаси баҳоланмоқда. 
Шу аснода битирувчиларга хорижий 
давлатлар, шу жумладан, юртимизда 

тан олинадиган Skills паспортлари бе-
рилиб, Ягона реестрга киритиш орқали 
рўйхати шакллантирилмоқда. 

Ўрни келганида таъкидлаш ло-
зимки, “Ишга марҳамат” мономарка-
зи ёки бошқа профессионал касбга 
ўқитиш марказлари томонидан бити-
рувчиларга бериладиган сертификат 
ва Skills паспорти Ўзбекистон ҳуду-
дида ўрта махсус билим юртининг 
дипломига тенглаштирилади. Лекин 

у олий таълим муассасасида ўқишни 
давом эттиришга асос бўла олмай-
ди. 

Мамлакатимизда ушбу йўналиш-
лар бўйича 2019 йилда 36,7 минг та-
лабгор ўқиган бўлса, 2020 йилда 52,2 
минг, 2021 йилда 115,4 минг, 2022 
йилда эса 160 минг ёш йигит-қизлар 
ўқишни битириб, Skills даражасига 
жавоб берувчи касб малакасига эга 
бўлди. Эътиборли жиҳати, уларнинг 
75 фоизи ўз касби бўйича доимий 
ишга жойлашди.

Шу билан бирга, барча ҳудудларда 
ўқиб, касб-ҳунарга эга бўлган ва қў-
лида тегишли йўналиш бўйича ишга 
жойлашиш ҳуқуқини берувчи сертифи-
кати бўлганларга янги иш жойларининг 
номувофиқлиги ҳамда маҳаллий ҳо-
кимлик ва меҳнат идоралари мутасад-
диларининг эътиборсизлиги сабабли 
меҳнат бозорида мувозанат бузилиши 
кузатилмоқда.

Биринчидан, барча ҳудудларда иш 
жойларига бўлган эҳтиёж ҳақиқатан 
ташкил этилаётганларидан анча юқо-
ри экани маълум. 

Жаҳон банки мутахассислари-
га кўра, янги иш жойларини ташкил 
этиш миллий иқтисодиётда ялпи иш-
лаб  чиқарилган маҳсулот ўсишининг 
6 фоизини ташкил этади. 2018 йили 

 Ўзбекистонда 1,1 миллионта (норасмий 
сектор билан) янги иш жойлари ташкил 
этилган бўлса, бу кўрсаткич эҳтиёждан 
200 минг кам, деб баҳоланмоқда.

1996-2016 йилларга доир маълумот-
ларга кўра, текстиль, кийим-кечак, тери 
ва озиқ-овқат маҳсулотларини қайта 
ишлаб чиқариш соҳаларида аҳолининг 
иш билан бандлик даражаси пасайиши 
кузатилган. Бунинг устига, ҳудудларда 
ишчи кучига эҳтиёж кам бўлган соҳа-

лар, масалан, тоғ-кон ва қайта ишлов 
бериш саноатига кўпроқ инвестиция йў-
налтирилгани кузатилади.

Иш жойлари етишмаслиги туфайли 
4,3 миллион киши, бошқача айтган-
да, меҳнатга лаёқатли аҳолининг 22 
фоизи иқтисодий нофаол тоифалар-
га киради. Меҳнат бозоридаги бунақа 
ҳолат миллий иқтисодиётимизда меҳ-
нат ресурсларининг таклиф ва эҳтиёж 
ўртасидаги мувозанати бузилиши, 
ишсизлик потенциали даражасининг 
мунтазам ошиб бориши, айрим ҳудуд-
ларда норасмий меҳнат улуши ва но-
легал меҳнат миграциясининг ўсишига 
олиб келади. Шу сабаб 2021 йил яку-
нига кўра, иқтисодий фаол аҳоли ўрта-
сида ишсизлик даражаси 9,4 фоиздан 
баланд, шу жумладан, ёшлар ўртаси-
да 14,9 фоиз, хотин-қизлар ўртасида 
эса 12,8 фоизни ташкил этди. 

Иккинчидан, расмий секторда юқо-
ри даромадли доимий иш жойлари 
етишмаслиги туфайли 5,6 миллиондан 
ортиқ мутахассис меҳнат шартнома-
сисиз ишлаб келмоқда. Норасмий иш 
билан бандлар, асосан, қишлоқ хўжа-
лиги, савдо ва ва қурилиш соҳаларида 
кўпайиб бормоқда.

Учинчидан, янги иш жойларини 
ташкил этиш жараёнидаги сусткашлик 
ва назоратсизлик аҳолини иш билан 
банд қилишга доир дастурлар сама-
расизлигига олиб келмоқда. Бу эса 
ўз навбатида, мавжуд меҳнат ресурс-
ларининг меҳнат миграциясига чиқиб 
кетиш ҳолатларининг ошиб боришига 
сабаб бўлмоқда. 

2021 йил 1 январь ҳолатига кўра, 
хорижда ишлаётган ўзбекистонлик 
ёшларнинг сони расман 1 миллион 
678,4 минг кишини ташкил этди. Хо-
рижга меҳнат миграциясига кетганлар-
нинг асосий қисмини Самарқанд (234 
минг), Андижон (228 минг), Фарғона 
(197 минг), Тошкент (143 минг), Хоразм 
(140 минг) ва Қашқадарё вилоятида 
(131 минг) яшовчилар ташкил этди. Бу 
ҳудудларда янги иш жойларини яра-
тишда ҳисобот ва ҳаққоний яратил-
ганлари ўртасида сезиларли тафовут 
борлигидан далолат беради. Шу сабаб 
бу жойларда мавжуд меҳнат ресурс-
ларини ички меҳнат бозоридан хориж 
бозорига ёки норасмий секторга сиқиб 
чиқарилишига олиб келмоқда. 

Тўртинчидан, Бухоро, Жиззах, На-
манган ва Фарғона вилоятларида ҳи-
соботларга янги иш жойларини ташкил 
этишга доир рақамларни киритишда 
хатоларга йўл қўйилган. Масалан, 
2021 йил 21 июль куни Олий Мажлис-
да мазкур вилоятлардан келиб тушган 
статистик ҳисоботларнинг танқидий 
таҳлили шуни кўрсатдики, ҳисобот йи-
лида ҳудудий инвестицион дастурлар 
асосида иш билан расмий банд бўлган 
3 минг 600 кишидан бирортаси ҳисо-
ботларда ўз ўрнини топмаган. 

Айрим инвестицион дастурлар ҳи-
собидан қурилган объектлар аҳолини 
иш билан банд бўлганлар ҳисоботига 
икки маротаба киритилган. Масалан, 
Наманган вилояти Тўрақўрғон тумани-
даги бир нечта болалар боғчаси 2020 
йил август ва ноябрь ойларида қабул 
қилинган бўлса-да, лекин 2021 йили 
янги қурилган боғчалар сифатида яна 
ҳисоботга киритилган. Очиғи, бу рўй-
хатни яна узоқ давом эттириш мумкин.

Бешинчидан, аҳолини реал янги 
иш жойларига банд қилиш билан бир 
қаторда, уларни солиқ билан тўлақон-
ли қамраб олишнинг адекват миқдо-
ри номутаносиблиги ошиб бормоқда. 
2021 йилда ҳудудларда фаолият бош-
лаган фермер хўжаликлари, қишлоқ 
хўжалиги соҳасидаги кооперация ва 
томорқа хўжаликларида янги иш жой-
ларига ишга олинганлар солиқ идора-
лари электрон базасига киритилмаган. 
Масалан, Бухоро вилоятида 64 фоиз, 
Жиззах вилоятида 58 фоиз ана шундай 
ҳолат кузатилган. Айниқса, қурилиш 

ташкилотларида бу борадаги ишлар 
ниҳоятда ачинарли. Хусусан, Бухоро 
вилоятида 83 фоиз янги иш жойлари-
га қабул қилинганлар солиқ идоралари 
рўйхатига олинмаган бўлса, Наманган 
вилоятида бу кўрсаткич 74, Фарғона 
вилоятида эса 82 фоизни ташкил этган.

Мутахассисларнинг ҳисоб-китоб-
ларига кўра, мамлакатимизда мавжуд 
меҳнат ресурслари иқтисодий фаол 
қисмидан 7,2 миллион киши, яъни 
40,3 фоизи ҳар хил сабаблар туфай-
ли солиқ тўловлари билан тўлақонли 
қамраб олинмаган. Бу ҳолат, ўз нав-
батида, ижтимоий-иқтисодий жиҳат-
дан муҳим бўлган янги иш жойларини 
барпо этиш билан бир қаторда, мав-
жудларини сақлаб қолиш, янги техно-
логиялар асосида эски иш жойларини 
қайта жиҳозлаш, ушбу йўналишдаги 
ишларни самарали мониторинг қилиш, 
маҳаллий ҳокимликлар, давлат ста-
тистика идоралари ва ҳудудий банд-
лик хизматлари масъуллари малакаси 
ва масъулиятини мунтазам ошириб 
бориш кераклигидан далолат беради. 

Янги Ўзбекистоннинг ҳозирги ижти-
моий-иқтисодий ривожланиш босқичи-
да “иш жойи” тушунчаси кўп қиррали 
ва кенг доирали мақсадни ифодаловчи 
сифатида намоён бўлмоқда. 

Агарда биз иш жойини технократик 
нуқтаи назардан ифодаламоқчи бўл-
сак, иш жойи, аввало, бу — маълум бир 
технологик доирадаги чегараланган 
жараён бўлиб, ишчи ёки иш гуруҳи учун 
мўлжалланган технологик вазифани 
бажаришда керак бўлган асбоб-анжом-
лар билан жиҳозланган макондир.

Унинг моҳиятини янада чуқурроқ анг-
лаш учун эса ишчи касб-ҳунар эгалари-
нинг меҳнат шароити ва муайян хусу-
сиятларини ҳисобга олган ҳолда, уларни 
классификациялаштириш керак. 

Илк бор ҳудудларда янги ташкил қи-
линаётган иш жойларини ҳисобга олиш 
ва ҳисобдан чиқариш тартиби Россия 
Олий иқтисодиёт мактаби томонидан 
кенгайтирилган таҳлил ва илмий-таш-
килий жиҳатдан асосланган тарзда иш-
лаб чиқилган. Ушбу тартибда янги иш 
жойларини ташкил этиш, уларни қабул 
қилиш жараёнини баённома асосида 
расмийлаштириш, мавжуд иш жойла-
рини қисқартиришни қайд этиш, ишчи-
ходимларни ишга олиш ва бўшатиш 
жараёни билан бевосита келтирилган. 

Ўзбекистон шароитида ушбу тар-
тибни ишлаб чиқиш ва янги иннова-
цион шароитда амалга жорий этиш 
вақти келди. Бу ижтимоий-иқтисодий 
жиҳатдан муҳим. Боиси, янги иш жой-
ларининг истиқболли режа асосида 
ва мақсадли ташкил этилиши улар-
дан юқори самарали фойдаланиш 
имконини беради. Шунингдек, меҳнат 
бозорида ҳақиқий бозор талаблари-
га мос иш кучи таклифи ва эҳтиёжи 
ўртасидаги соғлом мувозанатни таъ-
минлайди.

Масаланинг яна бир муҳим та-
рафи — иш жойини фақатгина бир 
жисмоний субстанция шаклида эмас, 
балки юксак технологик жараённинг 
бир мураккаб қисмини ишлата ола-
диган шахсга тўлақонли имкон бе-
рувчи муҳит, деб тушуниш керак. Бу 
нима дегани? Айтайлик, ўқитувчи ёки 
шифокорнинг жиҳозланган иш жойи 
уларнинг малакавий салоҳиятини 
янада ошириб, ривожлантиради. 
Аксинча бўлса, меҳнат фаолиятида 
масъулият ва сифат талаблари кун 
сайин пасайиб боради.

Эътиборли жиҳати, мамлакатимиз-
да янги иш жойларини яратиш маса-
ласига юқорида қайд этиб ўтилган 
жиҳатлар инобатга олинган ҳолда, 
комплекс ёндашиляпти. Тўғри, боя 
айтиб ўтганимиздек, хато ва камчи-
ликларимиз ҳам йўқ эмас. Улардан 
тўғри хулоса чиқариш ва тузатишга 
алоҳида эътибор қаратилаётгани эса 
таҳсинга сазовор.

Елдек тез ўтиб бораётган 
ҳар бир кунимиз деярли бир 
хил бошланади: эрталаб 
фарзандларимизни боғча, мактаб 
ёки олийгоҳларга кузатиб, ўзимиз 
ишга шошамиз. Ўзбекистонда 
қарийб 20 миллион юртдошимиз 
меҳнатга лаёқатлилар тоифасига 
киради. Демак, улар расмийми ёки 
норасмийми, эрталаб ёки кечаси 
ишга боради. Шулар қаторидаги 
ишсиз фуқаролар ҳам эрта 
тонгдан муносиб иш ахтариб йўлга 
отланади. Модомики, шундай 
экан, келинг, бугунги куннинг 
энг долзарб муаммоларидан 
бири – бандлик, муносиб иш 
жойи яратиш мавзусига кенгроқ 
тўхталиб ўтайлик.

Ахир йилига минглаб янги иш ºринлари 
ташкил этилади-ку

Иш жойлари етишмаслиги туфайли  
4,3 миллион киши, бошқача айтганда, меҳнатга 
лаёқатли аҳолининг 22 фоизи иқтисодий 
нофаол тоифаларга киради. Меҳнат бозоридаги 
бунақа ҳолат миллий иқтисодиётимизда меҳнат 
ресурсларининг таклиф ва эҳтиёж ўртасидаги 
мувозанати бузилиши, ишсизлик потенциали 
даражасининг мунтазам ошиб бориши, айрим 
ҳудудларда норасмий меҳнат улуши ва нолегал 
меҳнат миграциясининг ўсишига олиб келади. Шу 
сабаб 2021 йил якунига кўра, иқтисодий фаол 
аҳоли ўртасида ишсизлик даражаси  
9,4 фоиздан баланд, шу жумладан, ёшлар 
ўртасида 14,9 фоиз, хотин-қизлар ўртасида эса 
12,8 фоизни ташкил этди. 

УЙ-ЖОЙ, ИШЛАБ 
ЧИҚАРИШ ВА ИЖТИМОИЙ 
ОБЪЕКТЛАР ҚУРИЛИШИ 
ҲАМДА КОММУНАЛ 
ХЎЖАЛИГИ ВА ТРАНСПОРТ 
ИНФРАТУЗИЛМАЛАРИ 
ҲИСОБИГА АСОСАН, 
ФАРҒОНА ВОДИЙСИ  
(41,6 МИНГ), ТОШКЕНТ 
ВИЛОЯТИ ВА ШАҲРИ  
(24,1 МИНГ), САМАРҚАНД 
(12,4 МИНГ) ВА БУХОРО  
(9,6 МИНГ) ВИЛОЯТЛАРИДА 
138,8 МИНГ ЯНГИ ИШ 
ЖОЙЛАРИ ТАШКИЛ ЭТИЛДИ. 

Жамият

Бугуннинг гапи

Чунки давлат бюджети маблағларининг шакллантири-
лиши ва сарфланиши аҳолини энг кўп қизиқтирадиган ма-
салалардан бири. Аслида, у ўз номи билан мамлакатнинг 
иқтисодий фаолиятини белгиловчи омил бўлса-да, асоси-
да халқ ва унинг манфаатлари ётади. Шундай экан, фу-
қаролар мазкур йўналишдаги барча саволларига жавоб 
олишга тўла ҳақли.

Аммо илгари давлат бюджети тўғрисидаги маълумот-
лар оддий одамлардан сир сақланиб, фақат масъул дав-
лат идораларгагина маълум бўлган. Мамлакатимизда 
кейинги йилларда бошланган очиқлик сиёсати туфайли 
мазкур йўналишда ҳам аҳолига барча маълумотларни 
очиқ-ошкора етказиш йўлга қўйилди. Ҳатто иқтисодий 
лойиҳаларни шакллантириш ва жорий этишда халқ фик-
ри, таклиф ва ташаббуслари инобатга олинмоқда. Яқин 
йилларда ўзига хос тажрибага айланган биргина “Ташаб-
бусли бюджет” лойиҳаси бунинг ёрқин мисоли.

Соҳа мутахассислари томонидан тайёрлан-
ган “2024 йил учун Ўзбекистон Республикасининг 

 Давлат бюджети тўғрисида”ги Қонуни лойиҳаси 
ҳам шу мақсадда кенг жамоатчилик муҳокамасига 
қўйилди. Унга қўшимча тарзда юртимизнинг 2024-
2026 йилларга мўлжалланган  макроиқтисодий кўр-
саткичлар прогнози ҳамда давлат бюджети сар-
фининг назоратига қаратилган Бюджетнома ҳам 
ишлаб чиқилган.

Қонун лойиҳаси 17 модда ва 11 иловадан иборат бў-
либ, ундан келгуси йилда мамлакатимиз давлат бюдже-
тининг асосий параметрлари жой олган. Юртимизнинг 
яқин йиллардаги барча иқтисодий амалиётлари, да-
ромадларидан тортиб, харажатларигача келтирилган. 
Ушбу таҳлилларга асосланиб, мутахассислар иқтисо-
дий кўрсаткичларимиз кейинги йилларда ўсишда давом 
этишини прогноз қилмоқда. Хўш, бунинг учун қандай 
чора-тадбирлар белгиланган? Умуман, давлат бюджети 
қайси мезонлар асосида ишлаб чиқилди ва нималарга 
сарфланади? Шу каби саволлар билан мутасаддиларга 
юзландик.  

— Сўнгги 4 йилда глобал иқтисодиёт-
да кузатилаётган мураккаб вазиятга қа-
рамасдан мамлакатимизни ривожлан-
тириш стратегияларидаги иқтисодиётни 
эркинлаштиришга қаратилган ислоҳот-
лар ҳамда тармоқ, соҳа ва ҳудудларни 
ривожлантиришга йўналтирилган дас-
турлар амалга оширилиши натижасида 
2023 йилда ҳам барқарор иқтисодий 
ўсиш суръатларига (5,6-5,8 фоиз) эри-
шишимиз кутилмоқда. Жумладан, Хал-
қаро молия ташкилотлари томонидан 
тайёрланган Ўзбекистоннинг иқтисодий 
ўсиш прогнозларига кўра, 2023 йилда 
ялпи ички маҳсулот ўсиши 5,5 фоиз, 
2024 йилга бориб эса 5,5-5,6 фоиз ат-
рофида бўлади. Бир қарашда, ўсиш кўр-
саткичи секинлашгани кўринади. Аммо 
бошқа давлатлар билан солиштирганда, 
бу ижобий кўрсаткичдир.

Бу жараёнда давлат бюджети маб-
лағлари қонун ҳужжатларида белгилан-
ган тартибда, самарали сарфланиши 
ҳам муҳим аҳамиятга эга. Яъни даро-
мадлар бевосита харажатлар билан 
уйғун бўлиши лозим. Масалан, кела-
си йили давлат бюджети даромадла-
ри 270,6 триллион сўм, харажатлари 
эса давлат мақсадли жамғармаларига 
трансфертларни инобатга олган ҳолда 
312,8 триллион сўм бўлиши прогноз 
қилинмоқда. Бу ялпи ички маҳсулотга 
нисбатан 24 фоиз юқори ёки 2023 йил 

Илҳом НОРҚУЛОВ,
Иқтисодиёт ва молия 
вазирининг биринчи 
ўринбосари:

йўналтириш учун шароит яратиш, 
йиллик экспорт ҳажмини 45 миллиард 
долларга етказиш ва шу каби бошқа 
асосий вазифалар доирасида аниқ 
чора-тадбирлар белгиланган. Шу мақ-
садлардан келиб чиқиб, 2024-2026 
йиллар учун макроиқтисодий кўрсат-
кичлар прогнозини ҳам ишлаб чиқдик. 

Бунда биринчи вазифамиз мак-
роиқтисодий барқарорликни таъ-
минлашдан иборат. Яъни иқтисо-
дий тақчилликни босқичма-босқич 
пасайтириб, ўсиш кўрсаткичларини 
ошириб боришимиз лозим. Хусусан, 
2024 йилда аҳоли жон бошига тўғри 
келадиган ялпи ички маҳсулот ҳажми 
2,5-2,7 минг доллар атрофида бўлиб, 
2026 йилда 2,8-3 минг долларга етка-
зилади. Саноат маҳсулотларини иш-
лаб чиқариш ҳажми 6 фоиз, қурилиш 
ишлари 6,3 фоиз, инвестициялар 6,1 
фоиз, қишлоқ хўжалиги 4 фоиз, бозор 
хизматлари 14,9 фоиз ва экспорт ҳаж-
ми 15 фоизга ўсиши прогноз қилин-
моқда.

Шу ўринда иқтисодий ўсиш кўр-
саткичлари ниманинг ҳисобига таъ-
минланади, деган ҳақли савол ту-
ғилиши табиий. Албатта, тизимли 
ислоҳотларни янада фаол давом 
эттириш ҳисобига. Асосий йўна-
лишлардан биринчиси, иқтисодий 
тармоқ ва соҳаларнинг барқарор ри-
вожланиши учун зарур шароитларни 
яратиш билан боғлиқ. Хусусан, дав-
лат корхоналарини трансформация 
қилиш ва хусусийлаштириш бўйича 
ишларни жадаллаштириш кўзда ту-
тилган.

Иккинчи йўналиш, келаси йилда 
саноат тармоғида ишлаб чиқариш 
ҳажмини 6 фоизга оширишдан иборат. 
Бунда ҳисоб-китобларимизга кўра, ўт-
ган йилларда бошланган 319 та йирик 
лойиҳани ўз вақтида ишга туширишни 
вазифа қилиб олганмиз. Учинчи йў-
налиш бўлса, қишлоқ ва сув хўжалиги 
тармоғида унумдорликни оширишга 
қаратилган ислоҳотларни давом эт-
тириш ва соҳадаги муаммоларни бар-
тараф қилишга қаратилган. Хусусан, 
ҳудудларнинг салоҳиятини инобатга 

Солиқ имтиёзларини бекор қилиш таклиф этилмоқда

Биз иқтисодий ўсиш ҳақида гапиряпмиз. Аммо жаҳонда коронавирус пандемиясидан 
кейин юзага келган иқтисодий вазият ҳамон мураккаблигича қолмоқда. Халқаро валюта 
жамғармасининг 2023 йил октябрь ойи ҳисоботига кўра, жаҳон иқтисодиёти ўсиш суръ-
атлари ҳозирги 3 фоиздан 2024 йилда 2,9 фоизга, ривожланган давлатлар иқтисодиёти 
эса мос равишда 1,5 фоиздан 1,4 фоизга секинлашмоқда. Бу Ўзбекистон иқтисодиётига 
ҳам ўз таъсирини кўрсатмай қолмайди. 2024-2026 йиллар учун ишлаб чиқилган иқтисо-
дий прогнозларда шу жиҳатлар ҳам эътиборга олинган.

Аҳадбек ҲАЙДАРОВ,
Иқтисодиёт ва молия вазири 
ўринбосари:

кутилаётган ижрога нисбатан 30,6 трил-
лион сўмга кўп, дегани. 

Ушбу харажатларнинг 16,6 фоизи таъ-
лим ва фан соҳаси, 5,8 фоизи иқтисодиёт, 
4,8 фоизи ижтимоий ва ишлаб чиқариш 
инфратузилмасини ривожлантириш дасту-
ри, қолган қисми эса бошқа тармоқлар ҳис-
сасига тўғри келади. Шунингдек, суғориш 
тизимини тиклаш ва сув ҳисобини юритиш 
тадбирларига жорий йилга нисбатан 3 трил-
лион сўм кўп маблағ ажратилиши режалаш-
тирилмоқда. Чунки сув тақчиллиги масаласи 
Марказий Осиёда ҳам тобора долзарбла-
шиб бормоқда. Бу борада бизнинг энг катта 
салоҳиятимиз каналларни бетонлаштириш 
ҳисобланади. Шу боис, тизимга йўналтири-

ладиган маблағ ҳисобидан 1 минг 16 кило-
метр каналда таъмирлаш ишлари бажари-
лади. Натижада йилига 706 миллион метр 
куб сув иқтисод қилиниб, 411 минг гектар 
майдонни суғориш яхшиланади ва йиллик 
 эксплуатация харажатлари 196 миллиард 
сўмга камаяди. Қолаверса, 390 та йирик сув 
ўтказиш нуқтаси замонавий сув ўлчагич би-
лан жиҳозланиб, сув ҳисобини юритиш ях-
шиланиши кутилмоқда.

2024 йилда бюджет ташкилотларининг 
бюджетдан ташқари жамғармалари тушум-
лари ва харажатлари мос равишда 30,5 трил-
лион сўмни ташкил этиши прогноз қилинган. 
Давлат бюджетидан эса уларга 33,1 трил-
лион сўм ажратилади. Кейинги 3 йилда бун-
дай жамғармаларнинг даромадлари тушуми 
55,4 триллион сўм, харажатлари эса 97,1 
триллион сўмга етади. Келаси йилда давлат 
бюджети ва давлат мақсадли жамғармала-
ри бюджетлари тақчиллиги 3,1 фоиз бўлиб, 
2025-2026 йилларда тақчиллик даражаси 
1,8-2,2 фоизгача пасайиши прогноз қилинган.

Умуман, 2024-2026 йиллар иқтисодий 
таҳлилида ҳар бир жиҳат эътиборга олин-
ган. Солиқ-бюджет сиёсати бўйича бел-
гиланган асосий йўналишлар ҳам шулар 
жумласидан. Ундан ўрта муддатда асо-
сий солиқ ставкаларини ўзгартирмасдан 
сақлаб қолиш, бюджет даромадлар база-
сини кенгайтириш, берилган солиқ, бож-
хона имтиёзларини самараси ва берган 
натижасига қараб қайта кўриб чиқиш ва 
 босқичма -босқич бекор қилиш, инсон капи-
тали ривожланишига доир харажатлар ус-
туворлигини таъминлаш ва ижтимоий ҳи-
моянинг манзиллилигини кучайтириш, иш 
ҳақи ва пенсия миқдорини инфляциядан 
кам бўлмаган миқдорда ошириб бориш, 
“Яшил бюджетлаштириш” тамойилларини 
тизимли жорий этиш каби долзарб вази-
фалар ўрин олган.

Буларни биргина 
давлатнинг ўзи ёки бир 
нечта ташкилот уддалай 
олмайди. Жараёнларда 
шу жамиятнинг ҳар бир 
аъзоси бевосита иштирок 
этади. Барча соҳаларда 
бюджет харажатларини 
оптималлаштириш, давлат 
бюджети маблағларини тўғри 
ва самарали йўналтириш эса 
мамлакатимиз иқтисодий 
ривожига хизмат қилиб, 
юқори даромадли давлатлар 
қаторига қўшилишимизга 
йўл очади.

Сир эмас, давлат бюджети даромадлари асосан, солиқлар ҳисобига тўлдириб борилади. 
Маълумотларга кўра, солиқ ва божхона сиёсатида кўзда тутилаётган ўзгаришлар ҳамда иқ-
тисодий ўсиш кўрсаткичларидан келиб чиқиб, 2024 йил учун давлат бюджети даромадлари 
прогнози 270,6 триллион сўм ёки ялпи ички маҳсулотга нисбатан 20,8 фоиз миқдорида 
белгиланмоқда. Бунда бевосита солиқлар бўйича тушумлар 85,6 триллион сўм ёки 2023 
йилги ижрога нисбатан 117 фоиз юқори бўлиши кутиляпти. Хўш, бу аҳолидан олинадиган 
солиқлар ва уларнинг ставкаларига қанчалик таъсир кўрсатади?

Мубин МИРЗАЕВ,
Солиқ қўмитаси раисининг 
биринчи ўринбосари:

Бундан ташқари, 2024 йил 1 июлдан 
бошлаб автомобиль шиналарининг бир 
донаси вазнидан (килограмм учун) келиб 
чиққан ҳолда БҲМнинг 0,3 фоизи миқдори-
да утилизация йиғими, 1 апрелдан бошлаб 
эса юк кўтариш қуввати 10 тоннадан оғир 
юк машиналари учун йиллик базавий ҳи-
соблаш миқдорининг 5 баробари миқдори-
да йўл йиғимини жорий этиш таклиф этил-
моқда.

Солиқ тизимидаги яна бир муҳим масала 
айрим шахсларгагина қўлланиладиган солиқ 
имтиёзлари билан боғлиқ. Афсуски, бундай 
имтиёзлардан фойдаланаётган аксарият 
тадбиркорлар маҳсулотлар таннархини ту-
шириш ўрнига, ошириб бораётгани кузатил-
япти. Шу боис, иқтисодиётда барчага бир 
хил шарт-шароит яратиб бериш ва рақобат 
муҳитини ошириш мақсадида солиқ имтиёз-
ларини бекор қилиш бўйича таклифлар ки-
ритганмиз. 

Қонун лойиҳаси билан уларнинг бир 
қанчасини бекор қилиш назарда тутиляп-
ти. Биринчи навбатда, дори воситалари, 
шунингдек, ветеринария дори воситалари, 
тиббиёт ва ветеринария буюмларини реа-
лизация қилиш, олиб кириш ҳамда уларни 
ишлаб чиқариш учун четдан олиб келинган 

— Давлат бюджети мамлакатнинг 
пул даромадлари ва харажатлари 
рўйхатини ўзида ифодаловчи асо-
сий молиявий ҳужжат бўлиб, унинг 
очиқ ва шаффоф бўлиши юрт ри-
вожи, жамият қурилишини тако-
миллаштириш, ислоҳотлар сама-
радорлигига эришишда муҳим ўрин 
тутади. Шу боис, уни ишлаб чиқиш 
ва назоратини йўлга қўйиш соҳа ва-
киллари зиммасига катта  масъ улият 
юклайди. Иқтисодий таҳлиллар, кўр-
саткичлар эса аниқ рақамлар, ҳисоб-
китобларга асосланади. Яъни биз 
ижтимоий ҳаётда кўп тилга оладиган 
давлат бюджети ва давлат мақсадли 
жамғармалари бюджетлари лойиҳа-
лари ижтимоий-иқтисодий ривожлан-
тириш устуворликлари, молия йилига 
мўлжалланган макроиқтисодий кўр-
саткичлар прогнози ҳамда солиқ ва 
бюджет сиёсатининг муҳим йўналиш-
лари асосида тузилади. Мамлакати-
мизнинг давлат бюджети ҳам шунчаки 
шакллантирилмаган, ҳар бир иқтисо-
дий кўрсаткич, фоиз ва суммалар ўз 
асосларига эга. 

Масалан, кейинги йилда ҳам бюд-
жет харажатларининг ижтимоий йў-
налтирилгани сақлаб қолиниб, таъ-
лим, соғлиқни сақлаш, ижтимоий 
ҳимоя, фан, маданият ва спортни 
ривожлантириш, муҳтож аҳолини 
уй-жой билан таъминлаш ва бошқа 
ижтимоий тадбирлар учун давлат 
бюджети харажатларининг жами 48 
фоизи ёки 151,4 триллион сўм маблағ 
йўналтирилади. Инсон капиталини 
ривожлантириш харажатларига 102,5 
триллион сўм, аҳолини ижтимоий ҳи-
моя қилиш учун 18,6 триллион сўм, 
Ўзбекистон Республикаси Президен-
ти ва Ҳукумати қарорларига мувофиқ 
қабул қилинган Давлат дастурлари 
ва тадбирларни амалга ошириш учун 
эса 53,1 триллион сўм маблағ ажрати-
лиши кўзда тутилган.

Маълумки, жаҳонда кечаётган ҳо-
зирги геосиёсий вазиятлар шароити-
да иқтисодий ўсиш кўрсаткичларини 
ошириб бориш осон эмас. Бунинг 
учун, аввало, макроиқтисодий кўр-
саткичларни ишлаб чиқиш, бюджет 
параметрларини шакллантиришда 
тизимли вазифаларни амалга оши-
риш зарур. Бу сентябрь ойида қабул 
қилинган “Ўзбекистон — 2030” ст-
ратегиясида ҳам назарда тутилган. 
Хусусан, 2030 йилга қадар иқтисо-
диёт ҳажмини 2 баробар ошириш ва 
“даромади ўртачадан юқори бўлган 
давлатлар” қаторига кириш учун ялпи 
ички маҳсулот ҳажмини 160 мил-
лиард долларга ёки аҳоли жон боши-
га 4 минг долларга етказиш, келгуси 
етти йилда 250 миллиард доллардан 
ортиқ инвестицияларни  иқтисодиётга 

олган ҳолда қишлоқ хўжалиги ўсиш 
суръатини 2024 йилда 4 фоиз, кейин-
ги йилларда 4,5-5 фоизга етказиш бў-
йича чоралар белгиланган.

Тўртинчи йўналиш хизматлар бо-
зорини ривожлантириш орқали бозор 
хизматлари ўсишини 14,9 фоизга ет-

казиш билан боғлиқ. Гап шундаки, 
ҳозирги вақтда хизматлар соҳаси 
мамлакатимиз иқтисодиётининг 
энг катта салоҳиятга эга йўна-
лишларидан бири ҳисобланади. 
Айниқса, янги шаклланиб келаёт-
ган йўналишлар, жумладан, алоқа 
ва ахборотлаштириш, молия ва 

транспорт хизматлари ўсиб бори-
ши прогноз қилиняпти. Бунинг учун 

олдимизда янги имкониятларни очиб 
бериш вазифаси турибди. Шу боис, 
келаси йили ўрта ва йирик шаҳар-
лар, аҳолиси 300 мингдан кўп бўлган 
туманларда 7,2 мингта савдо сервис 
объектлари, 2 минг 200 та бўш май-
донда кўчма савдо фаолиятини йўл-
га қўйиш, 600 та янги меҳмонхона ва 
меҳмон уйларини ташкил қилиш каби 
вазифалар белгиланган. Хизматлар 
сифатини оширишда транспорт ма-
салаларига ҳам алоҳида эътибор 
берилади. Транзит юкларни ташиш 
ҳажмини 13,7 миллион тоннага, 
электрлаштирилган темир йўллар 
улушини 65 фоизга етказиш кўзлан-
ган.

Ниҳоят, бешинчи йўналиш 2024 
йилда бюджет тақчиллигини ялпи 
ички маҳсулотга нисбатан 4 фоиздан 
ҳамда келгуси йилларда 3 фоиздан 
оширмаслик бўйича бюджет интизо-
мини кучайтиришга қаратилган. Жо-
рий йил 9 ойи маълумотларига кўра, 
мамлакатимизда давлат бюджети 
тақчиллиги 6 фоизга яқинлашган. Бу 
аҳолининг ижтимоий қатламини қўл-
лаб-қувватлаш учун қўшимча маблағ-
лар сарфланиши ва бошқа омилларга 
боғлиқ. Лекин бу — йил охирида ҳам 
шундай кўрсаткич сақланиб қолади, 
дегани эмас. Чунки харажатлар ва 
даромадлар мавсумий характерга эга 
ва бюджет тақчиллиги ҳам ўзгариб ту-
ради.

Бироқ буни ўз ҳолича ташлаб 
бўлмайди, назоратга олиш лозим. 
Бюджет маблағлари самарадорлиги-
ни ошириш учун, биринчи навбатда, 
уларни режалаштириш чоралари кў-
риляпти. Жорий йилда натижага йў-
налтирилган бюджет тизими асосида 
мақсадли индикаторлар шаклланти-
рилиб, Бюджетнома эълон қилинди. 
Унда барча вазирлик ва идораларга 
ажратилган маблағлар нималарга йў-
налтирилиши бўйича аниқ рақамлар 
келтирилган. Масалан, соғлиқни сақ-
лаш тизимида ажратилаётган бюд-
жет маблағлари ҳисобидан нечта 
бемор даволанади, қанча фуқарога 
ёрдам кўрсатилишигача келтирила-
ди. Йил давомида ушбу кўрсаткич-
ларнинг самарадорлиги ва натижаси 
бўйича ҳисоботларни олиб, жамоат-
чиликка эълон қилиб бориш режа-
лаштириляпти.

ДАВЛАТ БЮДЖЕТИ ВА 
МАКРОИ¯ТИСОДИЙ БАР¯АРОРЛИК

Харажатлар мунтазам назорат қилинади,  
иқтисодий тақчиллик босқичма-босқич пасайтирилади

Энг кўп маблағ қайси соҳаларга 
йўналтирилади?

— Таҳлилларимизга кўра, 2024 йилда бе-
восита солиқлар давлат бюджети даромад-
лари прогнозининг 31,7 фоизини, билвосита 
солиқлар эса 41,3 фоизини ташкил қилади. 
Ресурс, мол-мулк ва бошқа турдаги солиқлар 
тушумлари ҳам жорий йилдагига нисбатан 
кўпроқ бўлиши тайин. Аммо солиқсиз тушум-
лар бундан мустасно, 2023 йилги ижрога нис-
батан 90,8 фоиз кам бўлиши кутилмоқда.

Умуман, 2024-2026 йилларда солиқ ва 
божхона сиёсати бир қатор йўналишларни ўз 
ичига олади. Биринчиси, сақлаб қолинадиган 
солиқ ставкалари бўлиб, қулай тадбиркор-
лик муҳитини таъминлаш мақсадида кела-
си йили асосий солиқ ставкаларини сақлаб 
қолиш таклиф этилмоқда. Жумладан, фой-
да солиғининг базавий ставкаси 15 фоиз, 
жисмоний шахслардан олинадиган даромад 
солиғи 12 фоиз, ижтимоий солиқ 12 фоиз, 
айланмадан олинадиган солиқнинг базавий 
ставкаси 4 фоиз, шунингдек, чет давлатлар 
автотранспорт воситаларининг Ўзбекистон 
Республикаси ҳудудига кирганлиги ва унинг 
ҳудуди орқали транзити учун йиғимлар ўз-
гаришсиз қолади. Қўшилган қиймат солиғи 
ставкаси ҳам 12 фоизда сақлаб қолинмоқда. 

Аммо соғлом турмуш тарзини ва табиатни 
асрашни рағбатлантириш йўналишидаги со-
лиқлар ставкалари оширилади. Бу ушбу йў-
налишдаги саъй-ҳаракатлар натижадорлиги-
ни таъминлаш билан боғлиқ. Масалан, 2024 
йил 1 апрелдан таркибида шакар мавжуд 
бўлган газланган ичимликларга 1 литр учун 
500 сўм миқдорида акциз солиғи жорий этил-
моқда. Чунки бундай турдаги ичимликлар 
инсон саломатлиги учун зарарли, ортиқча 
вазн ва қандли диабет касалликларига олиб 
келиши мумкинлиги аллақачон исботланган. 
Шунга қарамай, афсуски, бундай ичимлик-
лар истеъмоли йилдан-йилга ортиб боряпти. 
Жорий этилаётган солиқ тури эса маҳсулот 
таннархи ошишига олиб келиб, аҳолининг 
уни камроқ харид қилишига хизмат қилади. 

хомашё, тиббий ва ветеринария хизматлари 
бўйича алоҳида имтиёзлар бекор қилинади. 
Бу йўналишда жорий этилган 15-20 фоизлик 
устамалар ҳам на аҳоли, на тадбиркорга 
фойда келтиряпти, аксинча, қонунни бузиш 
ҳолатларига сабаб бўляпти. Шу боис, бундай 
қўшимча тартибларни бекор қилиб, ҳаммага 
тенг шароит яратиш энг тўғри йўл бўлади. 
Бу кам таъминланган аҳолига қандай таъ-
сир қилади, деган савол туғилиши табиий. 
Унинг ўрнига бошқа алоҳида чора-тадбирлар 
ишлаб чиқиляпти. Ҳар бир харид қилинган 
дори воситаси учун қўшилган қиймат солиғи 
кешбек сифатида қайтариб берилиши шулар 
жумласидан.

Маълумки, юртимизнинг Жаҳон савдо 
ташкилотига аъзо бўлиши борасида жуда 
катта ишлар қилинмоқда. Бу борадаги зарур 
талаблардан яна бири бюджет сиёсатини 
ташкилот талабларига умумлаштириш ҳи-
собланади. Асосий йўналишлар эса солиқ 
ва божхона сиёсатидир. Масалан, ушбу хал-
қаро ташкилот солиқ имтиёзлари ва субси-
диялашни оқламайди. Мавжуд талабларига 
кўра, импорт ва ички маҳаллий маҳсулот-
лар учун солиқ ҳамда божхона ставкалари 
бир хил бўлиши керак. Экспортчиларга ҳам 
алоҳида имтиёзлар бериш ёки субсидиялаш 
мумкин эмас. Бизда эса давлат бюджети 
харажатларидан экспортни қўллаб-қувват-
лаш бўйича субсидиялаш мавжуд. Шу боис, 
келгуси йилларда солиқ имтиёзлари ва суб-
сидиялашни босқичма-босқич бекор қилиб, 
уларнинг ўрнига Жаҳон савдо ташкилоти та-
лабларига мос қўллаб-қувватлаш усуллари-
ни таклиф қиляпмиз. Масалан, суғурталаш, 
имтиёзли кредитлар ажратиш кабиларни 
жорий этамиз. Шу мақсадларда қўшилган 
қиймат солиғи, акциз солиқларини бир хил-
лаштириш бўйича ишлар олиб бориляпти. 
Бу янги қонун лойиҳасида ҳам ўз тасдиғини 
топган.

Умуман, давлат бюджети жуда катта ти-
зим бўлиб, мамлакат иқтисодиётидаги ҳар 
қандай майда жиҳатларни ҳам ўз ичига ола-
ди. Янги қонун лойиҳаси, 2024-2026 йил-
лар макроиқтисодий кўрсаткичлар прогнози 
ҳамда Бюджетнома билан танишган ҳар 
бир юртдошимиз бунга амин бўлади. Лойи-
ҳа жамоатчилик муҳокамаси учун интернет 
тармоқларига жойлаштирилган ва мамлака-
тимизнинг барча фуқаролари у билан тани-
шиб чиқиб, ўз фикр ҳамда мулоҳазаларини 
қолдириши мумкин.

“Янги Ўзбекистон” мухбири 
Ирода АНВАРЖОН қизи 

ёзиб олди.

Бошланиши 1-бетда

Соҳа мутахассислари 
томонидан тайёрланган 
“2024 йил учун Ўзбекистон 
Республикасининг Давлат 
бюджети тўғрисида”ги 
Қонуни лойиҳаси ҳам шу 
мақсадда кенг жамоатчилик 
муҳокамасига қўйилди. 
Унга қўшимча тарзда 
юртимизнинг 2024-2026 
йилларга мўлжалланган 
 макроиқтисодий 
кўрсаткичлар прогнози ҳамда 
давлат бюджети сарфининг 
назоратига қаратилган 
Бюджетнома ҳам ишлаб 
чиқилган.

Дронларни асримизнинг энг замо-
навий қурилмаси, дейиш мумкин. Маъ-
лумотларга кўра, бундай қурилмалар 
тарихи 1782 йилда илк ҳаво шарининг 
осмонга кўтарилишига бориб тақалади. 
Биринчи ҳарбий дрон эса 1849 йилда Ве-
нецияда ишлатилган. XIX аср охирлари-
га бориб Никола Тесла радио бошқарув-
ли дронларни тақдим этди. 1933 йилда 
британиялик муҳандислар дронларнинг 
анча такомиллашган турини ишлаб чиқ-
ди ва ўтган аср давомида ушбу турдаги 
қурилмалардан, асосан, ҳарбий мақсад-
ларда, махфий технология сифатида 
фойдаланилди. 

Бизнинг асримизга келибгина квадро-
коптерлар, яъни инсонлар ҳам фойдала-
на оладиган ҳозирги кўринишдаги замо-
навий дронлар пайдо бўлиб, жуда қисқа 
вақтда оммалашди. Вақт ўтгани сари ма-
софадан бошқариладиган учар қурилма-
лар такомиллашиб, ҳажми кичрайиб бо-
риши билан кўплаб давлатларда уларга 
қизиқиш ортди. Ҳозир дронларга харита 
тузувчи, ер остидаги коммуникациялар-
ни мониторинг қилувчи, газ магистралла-
рини текширувчи, сув ости объектлари, 
тўғонларни тадқиқ этувчи, чорва молла-
рини кузатувчи каби вазифалар бемалол 
юклатиляпти.

Ўзимизда ҳам дронлардан фойда-
ланиш кўрсаткичи йил сайин ошиб бор-
япти. Бу юртимизда жадал кечаётган 
рақамлаштириш жараёнининг бир қис-
мидир. Қолаверса, Тараққиёт страте-
гиясида рақамли иқтисодиётни асосий 
“драйвер” соҳага айлантириб, унинг 
ҳажмини камида 2,5 баробар ошириш 
белгиланган. Юртимизда дрон қурилма-
ларидан фойдаланиш бўйича бир қатор 
вазифаларни амалга ошириб келаётган 
ташкилот ҳам бор. Кадастр агентлиги 
директори ўринбосари, “Геоинновация 
маркази” ДУК директори Абдушукур 
АБДУЛЛАЕВ билан мамлакатимизда 
дронлардан қандай мақсадларда фой-
даланилаётгани хусусида суҳбатлашдик. 

— Учувчисиз учиш аппаратлари ра-
қамли технологияларнинг энг замонавий 
шаклларидан биридир, — дейди А.Аб-
дуллаев. — Бундай қурилмалар кенг 
қамровли бўлиб, бир қанча турлари бор, 
аммо улар орасида энг машҳури дрон-
лар ҳисобланади. Улар ҳам, асосан, 3 
турга — коптер, самолёт ҳамда гибрид-
VTOL турдаги қурилмаларга ажрати-
лади. Буларнинг ҳар бири яна алоҳида 
турларга бўлинади. Вазифалари деярли 
ўхшаш бўлса-да, ҳажм, дизайн жиҳатдан 
бир-биридан фарқланади.

Юртимиз ҳудудида, асосан, дрон-
ларнинг мультикоптер гуруҳига кирувчи 
квадрокоптер тури кенг тарқалган. Их-
чам ҳажми, оператор бошқарувининг қу-
лайлиги, оптималлашган конструкция ва 
дизайни, аэродинамик қаршиликни тўғ-
ри тақсимлаш каби қулайликлари боис, 
аэротасвир ва турли видео кузатувлар 
олиш жараёнида фойдаланилади. Қола-
верса, саноатнинг кўп тармоқларида ҳам 
шу турдаги дронлар асқотади.

Мамлакатимизда учувчисиз, яъни ма-
софадан бошқариладиган учиш қурилма-
лари (УУҚ)дан фойдаланиш 2014 йилдан 
бошланган. Аммо уларнинг фаол кириб 
келиши 2016 йилга тўғри келади. 2018 
йилда эса Президентимиз қарори билан 
“Геоинновация маркази” ДУК ташкил 
этилиб, ушбу йўналишда бир қатор вази-
фалар юклатилди. Хусусан, иқтисодиёт 
тармоқларида УУҚни қўллаш ва улардан 
фойдаланиш бўйича методик тавсия-
лар ишлаб чиқиш, улар орқали олинган 
маълумотларни таҳлил қилиш ва қайта 
ишлаш, шундай қурилмалар ишлаб чиқа-
ришни маҳаллийлаштириш ва илмий тад-
қиқот ишларини олиб бориш шулар жум-
ласидан. Бу ташкилот олдида дронларни 
ўзимизда ишлаб чиқариш ва тармоқлар-
да улардан фойдаланишни оммалашти-
риш вазифаси турибди, дегани.

Юртимиз шароитида дронлардан, 
асосан, турли объектларда аэрофото 
суратга олиш, уларнинг чегараларини 
белгилаш ёки текшириш, топосуратлар 
ишлаб чиқиш, геодезия ва картография 
ишлари, кадастр соҳасида, кино ва ви-
деотасвирга олиш, ерлар ва экин ер 

Илғор технологиялар

майдонларини мониторинг қилиш каби 
йўналишларда кенг фойдаланиляпти. 
Ўтган йилдан бошлаб марказимизга  
тепловизорли дронлар олиб келинди. 
Эндиликда улар ёрдамида иссиқлик объ-
ектлари, айниқса, тепло электростанция 
(ТЭС)ларда йирик иситиш қозонлари, шу-
нингдек, иссиқхоналар ва уларнинг туташ 
ҳудудларида иссиқлик фонини кузатиш, 
бу объектларнинг иссиқлик хариталарини 
ишлаб чиқиш ва шу орқали иссиқлик йўқо-
тишларини аниқлаш бўйича тезкор маълу-

мотларни олиш, профилактика ишларини 
амалга ошириш имконияти яратилди.

Дронлардан, айниқса, қишлоқ хўжали-
ги соҳасида кенг фойдаланяпмиз. Чунки 
дала майдонларида экинлар ҳолатини 
текшириб туриш, зарур дори воситала-
рини ерга тенг тақсимлаб сепиш ва бош-
қа жараёнларни тезкор ҳамда аниқ амал-
га оширишда дронларни қўллаш анча 
қулай. Улар ёрдамида ерларни ўғитлаш 
ёки дорилашнинг самарадорлиги юқори, 
дала майдони ва маҳсулотга зиён етмай-
ди. Экология ҳамда инсон саломатлиги 
учун ҳам зарарсиз.

Соҳада дронлардан фойдаланишга 
қаратилган лойиҳаларни кўпайтиришдан 
мақсад ҳам шу. Масалан, 2021 йилда юр-
тимизда илк бор қишлоқ хўжалиги фао-
лиятини замонавий дрон технологиялари 
асосида рақамлаштириш илмий-амалий 
лойиҳаси бошланган эди. Жараёнда тур-
ли ҳудудларда тажриба-синов ишлари 
муваффақиятли олиб борилди. Синов 
давомида бир дона ўзи учар дрон қурил-
маси белгиланган майдонларда кузатув 
ишларини атиги 6 дақиқада якунлаганига 
гувоҳ бўлдик.

Қолаверса, лойиҳа доирасида дрон 
технологиялари орқали қишлоқ хўжа-
лигида мавжуд муаммолар ўрганилди. 
Шудгор қилинган ерлардаги тупроқнинг 
унумдорлиги, ғалла майдонлари, боғдор-
чиликда мавжуд турли хил касалликлар, 
зараркунанда ҳашаротлар аниқланиб, 
улар тўғрисида маълумотлар базаси 
яратилди. Дронлар орқали қайд қилинган 
амалий маълумотлар  компьютер дастур-
лари ёрдамида қайта ишланиб, зарур 
ечимлар қабул қилинмоқда.  Авваллари 

дала майдони ҳолатини кузатиш ва мо-
ниторинг қилишга бир неча киши жалб 
қилиниб, жараёнлар кунлаб давом этган 
бўлса, ҳозир дрон аппаратлари ёрда-
мида ортиқча вақт ва ишчи кучи тежаб 
қолиняпти, шу билан бирга, молиявий 
харажатларни жиддий камайтиришга 
эришилмоқда.

Умуман, дронлардан исталган соҳада 
фойдаланиш мумкин, фақат тегишли тар-
тиб ва талабларга риоя этган ҳолда. Гап 
шундаки, 2021 йил 31 августда Вазирлар 
Маҳкамаси томонидан тасдиқланган ни-
зомда ушбу турдаги қурилмалардан фой-
даланиш ва рўйхатдан ўтиш қоидалари 
келтирилган. Шунга кўра, ҳозир юртимиз 
бўйлаб 20 дан ортиқ ташкилот учувчисиз 
учиш аппаратидан фойдаланиш рухсат-
номасига эга ва улар қонуний равишда 
парвозларни амалга ошириб келмоқда. 
Аммо жисмоний шахслар дронлардан 
фойдалана олмайди ва уларга учувчи-
сиз учиш аппаратларидан фойдаланиш, 
мамлакатимиз ҳудудига олиб кириш ва 
сақлаш қонун билан тақиқланган.

— Демак, юртимизда дронлардан 
фойдаланишга оид чекловлар мав-
жуд. Илғор технологиялар шиддат 
билан ривожланаётган бир даврда бу 
қанчалик тўғри ва чекловлар мамла-
катимизда учувчисиз учиш аппарат-
лари саноатини тўлақонли шакллан-
тиришга тўсқинлик қилмайдими?

— Аввало, бундай чекловлар нафақат 
бизда, балки дунёнинг кўплаб давлатла-
рида мавжуд. Чунки дронлар хавфсиз 
техникалар қаторига кирса-да, смартфон 
каби оддий ўйинчоқ эмас. Уларнинг оғир-
лиги 250 граммдан оғирроқ бўлса бас, 
давлат рўйхатидан ўтиши керак. Қола-
верса, учувчисиз учиш аппаратларининг 
имконияти ниҳоятда кенг ва ундан турли 
мақсадларда фойдаланиш мумкин. Шу 
боис, дунё бўйича уларни қўллашга оид 
белгиланган тартиб ва талаблар бор.

Ўзимиздаги талабларга келадиган 
бўлсак, дронлардан нафақат фойдала-

ниш, балки уларни ва уларнинг бутловчи 
қисмларини юртимиз ҳудудига олиб ки-
риш бўйича ҳам чекловлар ўрнатилган. 
Ҳатто бундай қурилмаларни транспорт 
воситаларида ташиш, муддатидан қатъи 
назар давомли сақлашда белгиланган 
талаблар мавжуд. Бу эса бир қанча са-
баблар билан боғлиқ. 

Биринчи навбатда, аҳоли ва атроф-му-
ҳит хавфсизлиги масаласи. Оддий мисол, 
оғирлиги бир неча грамм бўлган кичик бир 
қурилма кўчада турган автомобилга ке-
либ урилса, унинг кузовида деформация 
ҳосил қилади, агар олд ёки орқа ойнасига 
урилса, уларни парчалаб ташлайди. Ле-
кин профессионал дронлар грамм эмас, 
балки бир неча килограмм оғирликка 
эга. Уларнинг ногаҳон қулаб тушиши ёки 
бошқарувни йўқотиши худди шу мисолда 
келтирилганидек, катта инерциал қув-
ватга эга бўлиб, контакт зарбаси оғир ва 
ёмон оқибатларга олиб келади. Шу сабаб-
дан дронлардан мақсадли фойдаланиш, 
уларнинг бошқаруви бу борада тегишли 
билим ва кўникмаларга эга бўлган мута-
хассислар томонидан амалга оширилиши 
лозимлиги қонунчилигимизда белгилаб 
қўйилган.

Кўпчиликка маълум, ҳозир қатор дав-
латлар, жумладан, Ўзбекистонда ҳам 
электроскутерлар оммалашиб боряпти. 
Улардан кўчаларнинг четларида, пар-
ковкаларда фойдаланиш йўлга қўйиляп-
ти. Лекин уларнинг етарлича хавфсиз 
эмаслиги боис, бир қанча мамлакат-
лар, хусусан, электроскутерлардан энг 
кўп фойдаланиладиган Францияда ҳам 
уларга чекловлар ўрнатила бошлади. 
Бунга сабаб қилиб кўчаларда элект-

ро скутерлар пиёдаларнинг юришига 
халақит бераётгани, баъзан тўқнашув 
ҳолатлари кузатилиб, инсон саломат-
лигига жиддий таъсир қилаётгани, бу 
эса фуқароларни ташвишга солаётгани 
кўрсатилмоқда. Энди фараз қилайлик, 
юриш йўлаклари алоҳида ранг ва бел-
гиларда кўрсатилган электроскутерлар-
да шундай масалалар кузатилаётган 
бўлса, ҳавода ҳаракатланадиган дрон-
лар қандай тўқнашув ва нохуш (ҳатто 
фожиали) ҳолатларни келтириб чи-
қариши мумкин. Қолаверса, дронлар-
нинг мумкин бўлмаган жойларда учиш 
хавфи ҳам мавжуд. Шу боис, улардан 
ҳимояланиш тартиби бўйича мамлака-
тимизда тегишли орган вакиллари ўз 
фаолиятини олиб боради. Шунингдек, 
УУҚлар учиш зонаси, аэропортлар ва 
уларнинг атрофида тақиқ тизими қў-
йилган. Учиш мумкин бўлмаган бошқа 
жойларда эса антидронлар орқали ҳи-
мояланиш тизими мавжуд.

— Марказдаги “дронлар парки” ҳам 
ҳимоя тизими вазифасини ўтайдими 
ёки бошқа мақсадларга қаратилганми? 
Умуман, ушбу парк нима учун керак?

— Ҳозир “Геоинновация маркази”-
да мингга яқин турли хил вазифаларни 
бажарувчи дронлар мавжуд, шундан 10 
га яқини “дронлар парки” линейкасига 
жойлаштирилган. Бу ерда турли хилда-
ги дронларни ўрганиш, таҳлил қилиш, 
кўрикдан ўтказиш ва маҳаллийлашти-
риш ишлари олиб борилади. Айни пайт-
да майдончамизда 4 парракли квадро-
коптер “Рhantom 4 pro”, “matrice 30T”, 6 
парракли гексакоптер, кўтарилиши ва 
қўниши вертикал, учиши эса самолёт ре-
жимидаги гибрид, водород ёқилғисидаги 
“Hydrogen”, суспензия сепадиган “Swift” 

дронлар бор. Дрон-шоу тадбирлари учун 
мўлжалланган микро дронлар комплекси 
ҳам шу ерда. 

Айтиш жоизки, дрон-шоуларни ўт-
казиш Марказий Осиёда биринчи бў-
либ Ўзбекистонда, 2018 йилдан бош-
ланган. Ҳозирги кунга келиб эса анча 
 оммалашиб боряпти. Одатда “Дрон-
шоу” тадбирларини ўтказиш учун ми-
нимум 250 дона, максимум 850 дона 
микро дрондан фойдаланамиз. Жорий 
йил бошидан буён 8 маротаба ана шун-
дай шоуни ўтказдик. Ҳозир бизда мав-
жуд дронларнинг энг кичик вазни 450 
граммни, энг оғири эса 7-8 килограммни 
ташкил қилади. Фермер хўжалиги ерла-
рини ўғитлашда ишлатиладиган “Swift” 
ва водород ёрдамида ҳаракатланувчи 
“Hydrogen” бундан мустасно. 

Ушбу аппаратларнинг имкониятлари 
ҳам турлича, яъни дронлар моделига 
кўра такомиллашиб бораверади. Энг за-
монавий ўзи учар қурилмалар, одатда, 
автоматик учиш ва қўниш, белгиланган 
нуқталарни учиб ўтиш, мўлжал олишни 
интеллектуал бошқариш, парвоз нуқта-
сига қайтиш, чекланган жойлар тўғриси-
да огоҳлантириш каби функцияларга эга. 
Улар “Android” ва “iOS” операцион тизим-
ларини қўллаб-қувватлайди, “Глонасс” 
ва “GPS” навигация тизимида ишлайди. 
Юртимизда фойдаланиладиган дронлар 
вазифасига кўра, 20 дақиқадан 2,5 соат-
гача, жойлашувига қараб 30 километр 
масофага парвозни амалга оширади. Бу 
кўрсаткичлар янги моделларда янада 
юқорироқ.

Замонавий қурилмаларни бошқа-
риш, амалиётда фойдаланиш осон 
эмас. Бунинг учун тегишли билимга эга 
мутахассислар зарур. Шу боис, марказ 
томонидан ўтган йили учувчисиз учиш 
қурилмаларини бошқариш бўйича 255 
бошқарувчи оператор ўқитилди. Улар 
замонавий қурилмаларни ўрганиб, иш 
жараёнида фаол қўллаяпти. Қолавер-
са, корхона мутахассислари томонидан 
дронларнинг аккумулятор батареяла-
рини совуқ мавсумда иситиб берадиган 
“транспорт қутиси”, аппарат компасини 
завод ҳолатига қайтарадиган қурилма 
яратилди. “Транспорт қутиси” учувчисиз 
учиш аппаратлари тўғрисидаги барча 
маълумотларни бериб бориш вазифа-
сини ҳам бажаради. Яъни дрон қайси 
баландликда, қаерда, қачон учаётгани 
ҳақидаги хабарларни беради. Ҳатто УУҚ 
фавқулодда ҳолатга тушиб қолганда ҳам 
“транспорт қутиси”дан фойдаланиш ва 
маълумотларни олиш мумкин. Бир сўз 

билан айтганда, у самолётда бўладиган 
“қора қути” вазифасини бажаради.

Марказдаги дронлар ҳар 3 ойда тех-
ник кўрикдан ўтказилади. Қурилмаларда, 
асосан, ташқи корпус шикастланиши, ка-
мера тизими, электродвигателлар билан 
боғлиқ носозликлар кўп учрайди. Шун-
дай ҳолларда дарҳол мутахассислар то-
монидан тузатилади.

— Дрон қурилмаларини юртимиз-
да ҳам ишлаб чиқариш бошланган. Бу 
борада бир қанча лойиҳалар борлиги-
дан хабардормиз. Аммо нима учундир 
маҳаллийлаштириш жараёни ҳамон 
сустдек?

— Очиғи, дронлар оддий ва осон 
 структурали қурилма эмас. Унинг мурак-
каб механизми узоқ муддатли тадқиқот 
ишларини талаб этади. Қолаверса, ушбу 

аппаратларда аниқлик энг асосий жи-
ҳат бўлгани боис, уни тезкорлик билан 
ишлаб чиқариш ярамайди. Шунга қара-
масдан, дронларни маҳаллийлаштириш 
бўйича аниқ ишларимиз бор. Уларнинг 
кўплаб турлари маҳаллий шароитда яра-
тилган, фақат аксарияти тажриба-синов 
жараёнларида. Бир неча босқичли си-
новлардан ўтгачгина, ишлаб чиқаришга 
татбиқ этилади. 

Масалан, октябрь ойида бўлиб ўтган 
“InnoWeek — 2023” инновацион ғоялар 
ҳафталигида мамлакатимизда ишлаб 
чиқарилган биринчи дроннинг тақдимо-
ти ўтказилди. “Ҳумоюн агро” деб ном-
ланган ушбу қурилма қишлоқ хўжалиги-
да фойдаланишга мўлжалланган. У 200 
кило грамм юк кўтариш қувватига эга, 
тажриба синовларида 1 соат давомида 
тўхтамасдан учиб, ўртача 50-70 гектар 
майдонга 160 литр кимёвий восита би-
лан ишлов берган. 

Ҳозирги вақтда юртимиз ҳудудига учув-
чисиз учиш аппаратлари, асосан, Хитой-
дан импорт қилингани боис, қурилмани 
ўзимизда ишлаб чиқариш самарали, ал-
батта. Чунки маҳаллий шароитда арзон, 
камхарж турдаги дронларга талаб ортиб 
боряпти. Шу боис, “Геоинновация марка-
зи”да ҳам гибрид, мультикоптер турдаги 
дронларни ишлаб чиқариш, уларнинг 
аккумуляторларини қувватлаш ва опти-
маллаштириш бўйича илмий тадқиқот 
ишлари давом этяпти. Мутахассислари-
миз томонидан самолёт типига кирувчи 
қўзғалмас қанотли аэрофото-суратга 
мўлжалланган учувчисиз учиш аппарати 
лойиҳаси устидаги ишлар якунловчи бос-
қичда. 

Марказда бир нечта йўналишда дрон-
ларни модернизациялаш ва маҳаллий-
лаштириш бўйича тадқиқот ишлари олиб 
борилмоқда. Биринчи йўналиш дронлар-
ни модернизациялаш бўлиб, бу борада 
совуқ ҳароратли режимларда дронларда 
намлик конденсацияси келиб чиқиши-
нинг олдини олиш бўйича иситилувчи 
транспортировка қутилари ишлаб чиқил-
ди. Натижада совуқ ҳароратли шароит-
ларда дронларни иссиқ ҳолда сақлаш, 
ички намлик конденсациясининг олдини 
олиш имкони яратилди. Бундан ташқари, 
дронларни аниқ дислокациясида хала-
қит берувчи омил ҳисобланган қолдиқ 
магнитлашувни бартараф этувчи элек-
тромагнит катушкаси ишлаб чиқилиб, 
шу орқали дронларда юзага келадиган 
қолдиқ магнитлашувни тўлиқ бартараф 
қилиш усули яратилди. Бу янгиликларга 
ишлаб чиқарувчи компаниялар томони-
дан катта қизиқиш билдирилмоқда. 

Иккинчи йўналиш — дронлардан тех-
ник диагностика ишларида фойдаланиш. 
Бунда дронлардан қуёш станциялари ва 
биноларнинг том қисмига ўрнатилган 
қуёш панелларини юқоридан туриб, мах-
сус тепловизор камералари орқали иш 
жараёнидаги иссиқлик фонини видео-
тасвирга тушириш синовлари якунланди. 
Ўтказилган тажрибалар иссиқлик фони 
тасвирларининг нуқсон пайдо бўлган 
панелини ўз вақтида аниқлаш ва уни ян-
гилаш, энг асосийси, панелларда ёнғин 
келиб чиқишининг олдини олиш мумкин 
бўлишини кўрсатди.

Шунингдек, гибрид турдаги ҳамда ўт 
ўчириш амалиётини амалга оширувчи 
учувчисиз учиш аппаратларини ишлаб 
чиқариш лойиҳалари давом этмоқда. 
Барча синов парвозлари муваффақият-
ли ўтгач, қурилмаларнинг серияли иш-
лаб чиқарилиши бошланади.

Яъни мақсадимиз нафақат сон, бал-
ки сифат жиҳатдан юқори технологияли 
дронларни ишлаб чиқаришдан иборат. 
Яқин йилларда мамлакатимизнинг тур-
ли соҳаларида маҳаллий дронлар хиз-
матидан фойдаланилаётганига гувоҳ 
бўламиз. Улар қатор вазифаларни олис 
масофадан туриб ҳам юқори аниқликда 
бажариш орқали тармоқлар ривожига 
катта ҳисса қўшади. Қурилманинг замо-
навий имкониятлари эса юртимиздаги 
рақамлаштириш жараёнини фаоллаш-
тиради. 

“Янги Ўзбекистон” мухбири
Ирода ТОШМАТОВА 

суҳбатлашди.

¯ИШЛО¯ ХªЖАЛИГИГАЧА
КАТТА ШОУЛАРДАН

ªзбекистонда дронлардан 
¿андай ма¿садларда фойдаланиляпти?

Яқин йилларда мамлакатимизнинг турли 
соҳаларида маҳаллий дронлар хизматидан 
фойдаланилаётганига гувоҳ бўламиз. Улар қатор 
вазифаларни олис масофадан туриб ҳам юқори 
аниқликда бажариш орқали тармоқлар ривожига 
катта ҳисса қўшади. Қурилманинг замонавий 
имкониятлари эса юртимиздаги рақамлаштириш 
жараёнини фаоллаштиради. 

Охирги йилларда юртимиз бўйлаб дрон-шоуларни ўтказиш 
оммалашиб боряпти. Катта тадбирлар, байрамларда юзлаб, 
минглаб ўзи учар қурилмалар иштирокида кўрсатилаётган 
бундай томошалар одамларга қизиқ. “Дрон” номи билан 
танилган ихчамгина ўзи учар аппаратнинг имконияти бошқа 
йўналишларда ҳам бизларни ҳайратга солишда давом этмоқда. 
Ушбу қурилма бажара оладиган вазифалари билан дунёни забт 
этиб бўлди ва ундан деярли барча соҳада фойдаланиш мумкин. 
Жаҳонга машҳур “Amazon” компанияси юкларни элтиб беришда 
дронлардан фойдаланаётган бўлса, Сингапурда аллақачон 
официант-дронлар пайдо бўлиб, мижозларга хизмат кўрсатяпти.



“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

Ўзбекистон Республикаси 

Бош муҳаррир: 

ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли чоп этилишига 

ИЛМСИЗ ¯АЛБ БªЛАРМИДИ САЛОМАТ

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

2023 йил 3 ноябрь, 229-сон

Устозларимиз бизга шундай таълим 
берганларки, киши қўлида бор неъматга 
шукр қилиши ризқнинг янада зиёда бўли-
шига олиб келади. Мустақиллик, ҳурлик, 
озодлик неъмати етган экан, бунинг шук-
ри сифатида онг-шууримизда ҳур фикр-
лар шаклланиб бораверади. 

Инсоният ҳаётида ўчмас из қолдирган 
улкан тарихимиз, буюк бобокалонлари-
миз маърифат нурини ер юзи бўйлаб 
таратганини бугун ёш авлод ўқиб-ўрган-
моқда, ибрат олиб, илҳомланиб, ғайра-
тига-ғайрат қўшилиб, аждодларига муно-
сиб бўлишга интилмоқда. Бевосита ўзим 
фаолият юритаётган илм даргоҳи ҳақида 
гапирадиган бўлсам, бундан ўттиз йил 
олдин ўзбек тилидаги ўқув дарслик-
лари йўқ эди ҳисоб. Ислом оламининг 
пешволари бўлган улуғ аждодларимиз 
томонидан яратилган ва дунё халқла-
ри томонидан кенг ўрганиб келинаётган 
илмий асарлар сўнгги йилларда ўзбек 
тилига ўгирилаётгани катта воқеа бўл-
ди. Талабалар учун қулай имкониятлар 
яратилиб, улар бу каби нодир  асарларни 

Улкан истеъдод соҳиби, қозоқ шоири 
Мағжан Жумабой ижоди, ундаги эркка, 
ҳурриятга бўлган ташналикни кўпчилик 
Чўлпоннинг ижодига қиёслайди. Мағжан 
худди Чўлпон каби дастлаб эски мактаб-
да ва мадрасада ўқиди, сўнг Татаристон-
да Олимжон Иброҳимовдан сабоқ олди. 
Кейин эса Тошкентда маълум муддат 
яшаб, ижод қилди… Уларнинг ҳаётигина 
эмас, ижодлари ҳам ўхшаш. 

Заки Валидий бу икки шоир ҳақида 
“Мағжан ва Чўлпон бир бутун миллат-
нинг дардини куйлаган бир-бирига ўхшаш 
шоирлар, орадаги фарқ фақат уларнинг 
исмларидадир. Улар туркий миллатнинг 
ори ва виждони эди”, деб ёзган. 

Уларнинг асарларидаги ўхшатиш ва 
тимсоллар ҳам бир-бирига яқин. Мағ-
жан Чўлпон ижодида тасвирланганидек, 
шўро тузумини қоронғи тунга қиёслар, 
Ғарб деганда босқинчиларни, Шарқ де-
ганда мазлум туркий элларни тушунар-
ди. “Ўз миллатини севган киши миллат 
бахти учун ўз бахтини қурбон қилади”, 
деган эди Мағжан Жумабой. Ўзи айтга-
нидек, туркий-қозоқнинг буюк шоири Ста-
лин қатағонининг қурбони бўлди. Дарҳа-
қиқат, бир даврда яшаган бу икки жадид 
шоирларда мавзу ва образлар танлаш-
да, ижодий кайфиятда ҳам ўхшашлик 
кўзга ташланади.

Туркистон — икки дунё эшиги бу,
Туркистон — ҳар бир туркнинг бешиги бу,
Туркистон — Тангри берган муқаддас жой,
Туркистон — ҳар бир туркка сочар ёғду.

Мағжан Жумабойнинг ушбу “Туркис-
тон” шеъри ғоявий-бадиий аҳамияти 
жиҳатдан Чўлпоннинг “Гўзал Туркистон” 
шеъридан кўтаринки кайфиятда экани 
билан фарқланса-да, ижодий ният икки 
шоирда ҳам бир:

Бирлаш, эй халқим, келгандир чоғи,
Безансин энди Туркистон боғи.
— Ўзбек ва қозоқ халқларининг қавму 

қариндошлик, дўсту биродарлик муно-
сабатлари тарихи узоқ ўтмишга бориб 

Адабий дўстлик – абадий дўстлик

 “БИР УМРГА БИРЛАШТИРДИқардошлик берган ялов”
Ўзбекистон ва Қозоғистон ўртасидаги дўстлик, қардошлик, 
якдиллик руҳи бу икки халқ адабиётида ҳам бўй кўрсатади. 
Халқ оғзаки ижодидан тортиб, жадидчилик адабиёти 
намояндалари илгари сурган илғор ғояларда ҳам, замонавий 
ўзбек-қозоқ адабиёти анъаналарида ҳам халқларимизнинг 
ўзаро бирдамлиги, оғизбирчилиги акс этади. 

Рашид ХЎЖАМОВ, 
“Янги Ўзбекистон” мухбири

тақалади, — дейди Ўзбекистон Ёзувчи-
лар уюшмаси халқаро алоқалар ва ба-
диий таржима бўлими бош мутахассиси 
Рисолат Ҳайдарова. — Улар қадимдан 
ёнма-ён яшаб, бир булоқдан сув ичиб, 
ўзаро аҳил ва иноқ ҳаёт кечириб келган. 
Халқларимизнинг тарихи, урф-одати, 

тили ва тақдири ҳам муштарак. Ўзбек 
ва қозоқ элларининг адабиёти ҳам қон-
қардошдир. Ўзбек адабиётининг кўплаб 
таниқли намояндалари — Ғафур Ғу-
лом, Ойбек, Уйғун, Миртемир, Мақсуд 
Шайхзода, Зулфия, Ҳамид Ғулом, Мир-
муҳсин, Асқад Мухтор, Носир Фозилов 
қозоқ халқининг ҳаёти, самимий ва бе-
ғубор қалби, орзу-армонлари ҳақида ўз 
асарларида кўплаб ажойиб фикрларни 
битиб қолдирган ва қардошларимизнинг 
етук ижод намуналарини ўзбек тилига 
таржима қилган. 

Академик шоиримиз Ғафур Ғуломнинг 
қозоқ халқига атаб ёзган “Қозоқ элининг 
улуғ тўйи” деб номланган шеъридаги қу-
йидаги сатрлар ҳам юқоридаги фикрлар-
нинг ёрқин далили бўла олади. 

Азамат халқ — улкан қозоқ,
Ўзбек элидан қутлов.
Бир умрга бирлаштирди
Қардошлик берган ялов.

Қозоқ халқи “Ўзбек — ўз оғам” деса, 
ўзбеклар “Йўлдошинг қозоқ бўлса, йў-
лингдан адашмайсан”, дейди. Бу сўзлар 
асрлардан бери давом этиб, ҳар иккала 
қардош халқнинг қон-қонига сингиб кет-
ган биродарлик, дўстлик туйғуларининг 
ёрқин ифодасига айлангани ҳам айни 
ҳақиқат.

Ўзаро хайрихоҳлик руҳи нафақат 
урф-одат, анъаналар ҳамда асарларда, 
балки икки юрт ижодкорлари шахсия-
тида ҳам кўзга ташланади. Биргина ми-
сол, ХХ асрнинг 50-йиллари ўрталарида 
собиқ Иттифоқ тепасида ўтирган мил-
латпарварлар қотили ўлимидан кейин 
Абдулла Қодирийни оқлаш масаласини 
биринчилардан бўлиб қозоқ маърифат-
парвари Мухтор Авезов кўтариб чиқади. 
Бу ҳақда Иззат Султонов қуйидагиларни  

ёзади: “Абдулла Қодирийни оқлаш ма-
саласини биринчи бўлиб Москвада Мух-
тор Авезов кўтарган эди. Бу сатрлар-
нинг муаллифи билан суҳбатда Авезов 
бу ишни нимадан бошлаш ҳақида ҳам 
яхши маслаҳат берган эди: “Абдулла 
Қодирий “Ўткан кунлар” романида Рос-
сиянинг Шарққа нисбатан прогрессив 
роль ўйнаганини биринчи бўлиб кўр-
сатди: Отабекнинг Шамайга саёҳати 
ҳақидаги ҳикоясида бу фикр яхши ифо-
да этилган. Қодирийни реабилитация 
учун ҳаракат бошланг ва мана шуни 
дастак қилиб олинг”. Бу сўзлар айтил-
ган маҳалда Россиянинг Шарққа нисба-
тан ижобий роли ҳар жиҳатдан бўрт-
тириб кўрсатилар эди ва шу сабабли 
реабилитациянинг муваффақияти учун 
ишни Қодирийнинг хизматини намойиш 
этишдан бошлаш у вақтдаги мураккаб 
шароитда ишнинг муваффақиятини 
таъминловчи фактор бўлиб қолди…”.

Сўнгги йилларда мамлакатларимиз 
раҳбарларининг қатъий сиёсий ирода-
си, саъй-ҳаракати туфайли Ўзбекистон 
ва Қозоғистон ўртасидаги ўзаро ишонч 
ва яхши қўшничиликка асосланган му-
носабатларнинг янада ривожланиб бо-
раётгани халқларимизни бирдек мамнун 
этмоқда.

Давлатимиз раҳбарининг 2018 йил 
13 мартдаги “Буюк қозоқ шоири ва му-
тафаккири Абай Қўнонбоев ижодий ме-
росини кенг ўрганиш ва тарғиб қилиш 
тўғрисида”ги қарорига асосан мамлака-
тимизнинг ўрта ва олий таълим муасса-
саларида улуғ қозоқ шоирининг ижоди-
га бағишланган танловлар, маърифий 
тадбирлар ташкил этилиб, унинг мероси 
илмий тадқиқотлар учун мавзу бўлиб 
келмоқда. Ҳар йили 10 август куни Ўз-
бекистонда улуғ қозоқ шоири Абайнинг 
таваллуд куни нишонланади. Тошкент 
шаҳридаги шоир ҳайкали пойига гуллар 
қўйилиб,  адабий-маърифий тадбир ўт-
казилади.

2022 йил 10-11 ноябрда Самарқанд 
шаҳрида бўлиб ўтган Туркий давлатлар 
ташкилоти саммитида давлатимиз раҳ-
бари томонидан ТУРКСОЙга аъзо дав-
латлар раҳбарларига “Туркий адабиёт 
дурдоналари” 100 жилдли асарлар маж-
муаси совға қилинди.

“Туркий адабиёт дурдоналари” маж-
муасининг ўн жилди қозоқ адабиёти 
намуналарига ажратилган. Айтиш ке-
ракки, Абай, Мухтор Авезов, Ғабит Мус-
репов, Қалмақон Абдуқодиров, Анвар 
 Олимжонов, Ўлжас Сулаймонов, Мухтор 
Шохонов асарлари ўзбек китобхонларига 
аввалдан яхши таниш. Мажмуада ушбу 

ёзувчилар билан бир қаторда қозоқ ада-
биётининг мумтоз вакили Жамбул, ХХ 
аср қозоқ адабиёти вакиллари Мағжан 
Жумабой, Шокарим Худойберди ўғли, 
Аҳмад Бойтурсунов асарлари, Жўбон 
Мўлдағалиев, Муқағали Мақатоев, Ту-
манбой Мўлдағалиев шеърларига ало-
ҳида жилд ажратилди.

Мажмуа учун Ўлжас Сулаймоновнинг 
“Аз и Я” асари, шоирлар Сакен Сейфул-
лин, Илёс Жонсуғуров шеърлари, ёзувчи-
лар Ғабиден Мустафин, Бовуржон Мўмиш 
ўғли асарлари махсус таржима қилинди.  
Яна алоҳида икки жилдда замонавий қо-
зоқ шеърияти ва насри антологияси чоп 
қилинди. Антологиялар учун материал-
лар Қозоғистон Ёзувчилар уюшмаси то-
монидан тақдим этилди. Унга замонавий 
қозоқ адабиётида муносиб ўрин эгаллаб 
келаётган 91 нафар шоирнинг шеърлари-
дан намуналар ҳамда 46 нафар ёзувчи-
нинг ҳикоялари киритилган. 

Қозоғистон Президенти Қасим-Жо-
март Тоқаевнинг 2022 йил декабрдаги 
Ўзбекистонга сафари чоғида мамлака-
тимиз раҳбари Шавкат Мирзиёев қозоқ 
адабиётининг атоқли намояндаларидан 
бири, адиб Камол Тоқаевнинг ўзбек тили-
га таржима қилинган насрий тўпламини 
Қозоғистон Президентига совға қилди. 

2023 йил сентябрида Алмати шаҳ-
рида “Қозоқ детективининг отаси” деб 
 эътироф этиладиган ёзувчи Камол То-
қаев таваллудининг 100 йиллиги нишон-
ланди. Унда ўзбекистонлик ёзувчилар 
ҳам иштирок этиб, ёзувчининг ўзбек 
 тилига таржима қилинган китоби Қозо-
ғистон Ёзувчилар уюшмасига тортиқ қи-
линди.

Таъкидлаш лозимки, 2018 йилда Ўз-
бекистон ва Қозоғистон Ёзувчилар уюш-
маси ўртасида ҳамкорлик тўғрисида 
меморандум имзоланган. Шундан бери 
ҳамкорликда қатор ижодий лойиҳалар 
амалга ошириб келинади. Шундай лойи-
ҳалардан бири “Юз шеър” — “Жуз ўлен” 
ижодий лойиҳасидир. Унга кўра, йигирма 
нафар ёш ўзбек шоирига тегишли юзта 
шеър қозоқ тилига таржима қилиниб, 
Алматида чоп этилди. Тошкентда эса йи-
гирма нафар ёш қозоқ шоирининг юзта 
шеъри ўзбек тилида нашрдан чиқди. 

Қувонарлиси, Алмати шаҳрида чоп 
қилинадиган “Тан шолпан” журнали 
2023 йилни “Ўзбек адабиёти йили” деб 
белгилаган. Ушбу лойиҳа доирасида 
замонавий ўзбек адабиётининг қатор 
вакиллари ёзган шеър ва ҳикоялар қо-
зоқ тилида нашр этиляпти. Йил боши-
дан бери ёзувчилар Хайриддин Султон, 
Хуршид Дўстмуҳаммад, Наби Жалолид-
дин, Уйғун Рўзиев, Рисолат Ҳайдарова, 
Зулфия Қуролбой қизи, Баҳодир Қобул, 
Шойим Бўтаев, Нормурод Норқобилов 
ҳикоялари, шоирлар Эшқобил Шукур, 
Ҳалима Аҳмад, Фарида Афруз, Зулфия 
Мўминова, Рустам Мусурмон, Муҳиддин 
Омон, Салим Ашур, Шодмонқул Салом-
нинг туркум шеърлари қозоқ тилида чоп 
этилди. 

Ўзбекистон Ёзувчилар уюшмаси қо-
шида Қозоқ адабиёти кенгаши фаолият 
олиб боради. Бугунги кунда Ергаш Аб-
дувалитов, Қалдибек Сейданов, Ақша-
гул Тўлаганова, Ойсулув Ахан қизи, 
Лола Жунусова каби ижодкорларимиз 
Ўзбекистоннинг кўп миллатли адабиё-
тида ўз муносиб ўрнига эга. Ёзувчи 
Қалдибек Сейдановнинг “Ўзбекистон-
да хизмат кўрсатган маданият ходими” 
унвони билан, таниқли шоира Ақшагул 
Тўлаганованинг “Эл-юрт ҳурмати” ор-
дени билан тақдирлангани фикрлари-
миз исботидир.

Кеча ё бугун пайдо бўлиб қолмаган 
бу азалий алоқалар ва дўстлик ришта-
лари ҳали замонлар оша адабиёт му-
ҳибларининг қалбига сурур бағишлай-
ди. Ўзбекларнинг шеъру достонлари, 
қисса ва романлари қозоқ китобхон-
лари томонидан севиб ўқилгани каби, 
қозоқ тилида яратилган бой назм ва 
наср жавоҳирлари юртимизда ўқувчи-
лар меҳрига сазовор бўлаверади. Бу 
асарлар руҳни тарбиялаб, халқлар, 
миллатлар ўртасида тинчлик ва тотув-
лик ғояларини мустаҳкамлашда давом 
этади.

Мулоҳаза

Одам болаларига берилган неъматларнинг энг шарафлиси илмдир. 
Илм асосида яшаб ўтилган умр салмоқли ва шарафли. Зеро, 
жамиятнинг энг кичик қисми бўлган оила ҳам маърифат нурига 
муҳтож. Алломалар таъкидлаганидек, илмсиз қалб ҳеч қачон 
саломат бўлмайди. Қолаверса, бутун бошли жамият юксак тафаккур 
асосида фаровонликка эришади. Чунки маънавият ва маърифат 
устувор бўлган жойдагина хотиржам ҳаёт бўлади.

 жорий алифбодаги ўзбек тилида ўқимоқ-
да. Аввалги талабалар диплом ишини 
тайёрлашда кўп машаққат чекканига 
гувоҳмиз. Бугунга келиб, диплом иши 
ёзаётган талабалар ўзбек тилидаги ман-
балардан кенг фойдаланмоқда. Бу жа-
раён диплом иши савияси ҳам кескин 
ўсишига олиб келди. Мавзуга тааллуқли 
кўплаб адабиётлардан фойдаланиш им-
конияти яратилди. Олдинлари адабиёт-
лар ноёб нусхалар ҳисобланиб, барча 
талабалар фойдаланиши имконсиз эди. 
Бунинг устига, йирик илмий асарлар 
матнлари мағзини чақишга барча тала-
банинг ҳам илм салоҳияти етмагани бор 
гап. Албатта, буни табиий қабул қилгани-
миз ҳолда савия қанчалик экани маълум 
эди. Дарсликнинг ўзбек тилида бўлиши 
талабанинг қимматли вақтини тежаяпти. 

Шунингдек, фанлар ҳақида етарлича 
тушунча ҳосил қилинганидан кейин араб 
тилини, қолаверса, бошқа хорижий тил-
ларни ўрганишга ҳам имконият яратил-
моқда. Биргина ўз тилимизда адабиёт-
лар кўпайиб бориши талабаларнинг илм 

олиш даражаси олға силжишига сабаб 
бўлмоқда.  Шу билан бирга, ёшларнинг 
илмга меҳри ортиб, тадқиқотларини 
давом эттиришга рағбати кучаймоқда. 
Бунинг натижасида магистратура, док-
торантура босқичларига талабгорлар 
кўпайди. Иншааллоҳ, яқин келажакда 
улуғ аждодларимизга муносиб илмга асл 
иштиёқманд бўлган авлодлар дунё саҳ-
насида бўй кўрсатишига ишонамиз. 

Шундай завқ-шавқ билан илм олаёт-
ган талабалар кўз ўнгида қад рост-
лаётган Ўзбекистондаги ислом циви-
лизацияси маркази биноси уларнинг 

ғайратига-ғайрат қўшмоқда. Олдинги 
даврда фақат бакалавр даражасини 
эгаллаш ҳам катта ютуқ бўлиб кўринар 
эди. Бугун магистрлик, докторантура да-
ражасига ҳам кенг йўл очилди. Изланув-
чан ёшларимиз Ислом цивилизацияси 
марказида илмий изланишларни давом 
эттириш билангина чекланиб қолмай, 
халқаро миқёсда ўз билим-салоҳияти-
ни намоён қилишига ҳам кенг йўл очиб 
берилди. Ёш олимларимиз салоҳиятини 
буткул илмга бағишлаб, ички имконият-
ларини тўлалигича ишга солаётганига 
гувоҳ бўлиб турибмиз. Икки-уч тилда 

фикрини бемалол баён қиладиган да-
ражага эришган талабалар сони тобора 
ортиб бормоқда.  

Ер сайёрасидаги улкан қитъалару 
океанларгача, осмонўпар тоғлардан 
тортиб, чексиз чўлу биёбонларгача бир-
бирига шундай мутаносиблик билан яра-
тилганки, ундаги ҳар бир зарра ўзига те-
гишли вазифани бажараётганини бугун 
замонавий илм кашфиётчилари исбот-
ламоқда. Илм шарафли неъмат эканини 
шундан ҳам билсак бўлади. 

Устозларимизнинг таъриф бериши-
ча, дунё ҳаёти шундай бир интизом 
билан яратилганки, қирқ бўлакдан ўт-
тиз тўққиз қисми меҳнат-машаққат ва 
биргина қисми роҳат-фароғатдир. Бу 
жараён одамнинг ҳам жисмоний ҳола-
тида, ҳам руҳий ҳолатида ифодасини 
топаркан. Бугун бизга муяссар бўлган 
неъматга шукроналик келтириб, умид 
билан олдинга бораверсак, кўзлаган 
мақсадларимиздан ҳам яхшироғига 
эришарканмиз. Олий мақсад бошқа 
халқлардан кам бўлмаган ҳолда хал-
қимиз тинч-тотув ҳамда фаровонликда 
умр кечиришидир.

Бугун юртимизда илм йўлида жуда 
катта ишлар қилинаётгани бошқа ҳамма 
соҳадаги ривожланишнинг файзу зийна-
ти бўлиб турибди. Негаки, илм эгаллаган 
ёшлар ҳар нарсанинг қадрига етади. 

Хулоса ўрнида айтиш мумкинки, узоқ 
йиллик истибдод даврида буткул издан 
чиқарилган тафаккуримиз, хароб бўлган 
юртимиз бир лаҳзада ўз ўрнига қайтиб 

қолмайди. Эллик йилда эл ўзгаради, де-
ган гап бор. Бу бежиз эмас. Ҳаммасига 
вақт керак. Танқид қилиш билан мақсад-
га эришилмайди, умид ва ишонч билан 
олға интилиш мақсад йўлидир, дейди 
устозларимиз. Демак, биздан талаб эти-
ладигани бирдамлик билан ҳаракат қи-
лиш, кундан-кун чирой очиб бораётган 
юртимизга ўз ҳиссамизни қўшишдир. 
Кечагидан бугуни, бугунидан эртаси ях-
широқ бўлишига ишончи ортиб бораёт-
ган талабалар сони кенгаяверсин. Яхши 
ният билан қадам ташлашда давом эт-
сак, имкониятлар ҳам яширин  эшикла-
рини очиб бораверади. Бугунги жараён 
ичида яшаб турганимиз боис, ўзгариш-
ларни яхши баҳолай олмаяпмиз. Ас-
лида, биз энг бахтиёр одамлармизки, 
неки ўйласак ва яратсак ўзимиз учун, 
юрт равнақи учун замин ҳозирлаяпмиз. 
Шу боис, ҳар бир соҳада жадал ҳара-
катланиш кузатилмоқда. Биз, илм иш-
тиёқмандлари ҳам келгуси авлодга ил-
мий-маърифий меросимизни етказишда 
жонбозлик кўрсатиш ҳар биримизнинг 
қутлуғ вазифамиз эканини унутмасак 
бўлгани...

Абдулҳамид ЖУМАНОВ,
Имом Бухорий номидаги 

Тошкент ислом институти 
ўқитувчиси


